
	Հաշվեքննության հիմքը


	ՀՀ հաշվեքննիչ պալատի 2021 թվականի հոկտեմբերի 13-ի թիվ 251-Ա որոշում,  



	Հաշվեքննության օբյեկտը


	Հայաստանի Հանրապետության արդարադատության նախարարության քրեակատարողական ծառայություն։



	Հաշվեքննության առարկան


	2021 թվականի ինն ամիսների պետական բյուջեի մուտքերի ձևավորման և ելքերի իրականացման կանոնակարգված գործունեությունը:


	Հաշվեքննության չափանիշները
	1.   «Գնումների մասին» ՀՀ օրենք,
2. ՀՀ կառավարութան 15.10.2015թ-ի «Հայաստանի Հանրապետության արդարադատության նախարարության քրեակատարողական հիմնարկներում պահվող անձանց սննդի օրական նվազագույն չափաբաժինները, հանդերձանքի չափաբաժինները և դրանց շահագործման ժամկետները, անկողնային ու հիգիենիկ պարագաների չափաբաժինները և դրանց շահագործման ժամկետները սահմանելու մասին» թիվ 1182-Ն որոշում,
3. ՀՀ կառավարութան 16.06.2005թ-ի «Հայաստանի Հանրապետության արդարադատության նախարարության քրեակատարողական ծառայության կապի միջոցների տեսակների, քանակի և կապի ծառայությունների, ինչպես նաև կոմունալ ծախսերի նորմաները հաստատելու մասին»  թիվ 896-Ա որոշում,


	Հաշվեքննությունն 

ընդգրկող ժամանակաշրջանը


	2021 թվականի հունվարի 1-ից մինչև 2021 թվականի սեպտեմբերի 30-ը:



	Հաշվեքննության կատարման ժամկետը

Զննման և դիտարկման ընթացակարգերի իրականացման ժամկետը


	2021 թվականի հոկտեմբերի 18-ից մինչև 2022 թվականի հունվարի 31-ը:

2021 թվականի նոյեմբերի 15-ից մինչև 2021 թվականի դեկտեմբերի 16-ը ներառյալ:

	Հաշվեքննության մեթոդաբանությունը

	Հաշվեքննությունն իրականացվել է «Հաշվեքննիչ պալատի մա​սին» ՀՀ օրենքի, Հաշվեքննիչ պալատի ֆինանսական և համա​պա​տասխանության հաշվեքննության մեթոդաբանությունների, Պետական բյուջեի երեք, վեց, ինը ամիսների և տարեկան կատարման հաշվեքննության ուղեցույցի համաձայն: 
Իրականացվել է ֆինանսական և համապատասխանութ​յան հաշ​վեքննություն, որի ընթացքում կիրառվել են հարցում, արտաքին հաստատում, վերլուծական ընթացակարգ, վերակատարում, վերահաշվարկ, զննում և դիտարկում ընթացակարգերը:

	
	

	Հաշվեքննությունն իրականացրած կառուցվածքային ստորաբաժանում

	Հաշվեքննությունն իրականացվել է ՀՀ հաշվեքննիչ պալատի երրորդ վարչության կողմից, որի աշխատանքները համակար​գում է ՀՀ հաշվեքննիչ պալատի անդամ Գեղամ Հովեյանը։




ՀԱՊԱՎՈՒՄՆԵՐԻ ՑԱՆԿ

	ՔԿԾ
	Հայաստանի Հանրապետության արդարադատության նախարարության քրեակատարողական ծառայություն

	ՔԿՀ
	Քրեակատարողական հիմնարկներ


ԱՄՓՈՓԱԳԻՐ
Հայաստանի Հանրապետության հաշվեքննիչ պալատի կողմից իրականացվել է ՀՀ արդարադատության նախարարության քրեակատարողական ծառայությունում 2021 թվականի պետական բյուջեի ինն ամիսների կատարման հաշվեքննություն:

ՀՀ արդարադատության նախարարության քրեակատարողական ծառայության 1120՝ Քրեակատարողական ծառայություններ ծրագրով 2021 թվականի բյուջեի տարեկան ճշտված պլանը կազմել է 11,825,214.4 հազ.դրամ, առաջին կիսամյակի ճշտված պլանը՝ 8,634,460.62 հազ.դրամ, դրամարկղային ծախսը՝ 7,201,436.37 հազ.դրամ, փաստացի ծախսը՝ 7,944,683.01 հազ.դրամ:

1120-11001՝ Քրեակատարողական ծառայություններ ծրագրի շրջանակներում  իրականացված հաշվեքննությամբ արձանագրվել են. 

/4236/ «Կենցաղային և հանրային սննդի ծառայություններ» տնտեսագիտական հոդվածով հայտնաբերվել են անհամապատասխանություններ և խեղաթյուրում կապված ՔԿՀ-ների կարիքների համար սննդի պատրաստման ծառայությունների մատուցման և ՔԿՀ-ներում աշխատող դատապարտյալների հաստիքների և աշխատավարձների դրույքաչափերի հետ, Խեղաթյուրման չափը կազմել է 5,565.54 հազ.դրամ: Նշված տնտեսագիտական հոդվածով անհամապատասխանությունը ներկայացված է ընթացիկ եզրակացության 1-ին կետում, խեղաթյուրումը՝ 6-րդ կետում:
/4213/ «Կոմունալ ծառայություններ» տնտեսագիտական հոդվածով հայտնաբերվել են անհամապատասխանություններ ջրամատակարարման և ջրահեռացման գծով ծախսերի և սահմանված նորմաների պահանջների միջև, որը ներկայացված է ընթացիկ եզրակացության 2-րդ կետում:


/4212/ «Էներգետիկ ծառայություններ» տնտեսագիտական հոդվածով հայտնաբերվել են անհամապատասխանություններ էլեկտրաէներգիայի մատակարարման ծախսերի և սահմանված նորմաների պահանջների միջև, որը ներկայացված է ընթացիկ եզրակացության 3-րդ կետում:

/4251/ «Շենքերի և կառույցների ընթացիկ նորոգում եվ պահպանում» տնտեսագիտական հոդվածով հայտնաբերվել են հսկողական գործընթացի թերացումներ, ինչպես նաև կատարված ընթացիկ նորոգման ծախսերի ճանաչման մասով անհամապատասխանություններ օրենքով սահմանված պահանջների հետ: Նշված անհամապատասխանությունները ներկայացված են ընթացիկ եզրակացության 4-րդ կետում:

1120-31002 «Քրեակատարողական  ծառայության կարողությունների զարգացում և տեխնիկական հագեցվածության ապահովում» միջոցառման շրջանակներում /5122/ «Վարչական սարքավորումներ» տնտեսագիտական հոդվածով հայտնաբերվել են անհամապատասխանություններ և խեղաթյուրում կապված Արմավիր ՔԿՀ-ի համար տեսադիտման և տեսահսկման արդի համակագի  ձեռքբերման հետ: Խեղաթյուրման չափը կազմում է 52.879.94 հազ.դրամ: Նշված տնտեսագիտական հոդվածով անհամապատասխանությունը ներկայացված է ընթացիկ եզրակացության 5-րդ կետում, խեղաթյուրումը՝ 7-րդ կետում:
ՀՀ հաշվեքննիչ պալատի անդամ                                                                         
Գեղամ Հովեյան
27 հունվար  2022 թվական
ՀՀ հաշվեքննիչ պալատ

Բաղրամյան 19 փող., ք. Երևան, Հայաստանի Հանրապետություն
ՀԱՇՎԵՔՆՆՈՒԹՅԱՆ ՕԲՅԵԿՏԻ ՖԻՆԱՆՍԱԿԱՆ ՑՈՒՑԱՆԻՇՆԵՐ

2021 թվականի ինն ամիսների
hազ.դրամ

	  Ծրագիր  
	 Տարեկան ճշտված պլան
	 Հաշվետու ժամանակահատվածի ճշտված պլան
	 Ֆինանսավորում
	 Փաստ
	 Փաստացի ծախս

	   Ը  Ն  Դ  Ա  Մ  Ե  Ն  Ը  
	11,807,995.50
	7,934,871.42
	7,222,175.82
	7,201,436.37
	7,944,683.01

	1120
	Քրեակատարողական ծառայություններ
	11,651,611.50
	7,934,871.42
	7,122,327.82
	7,102,756.37
	7,833,991.01

	1015
	Սոցիալական փաթեթների ապահովում
	156,384.00
	-
	104,112.00
	98,680.00
	110,692.00


I. ԱՆՀԱՄԱՊԱՏԱՍԽԱՆՈՒԹՅՈՒՆՆԵՐԻ ՎԵՐԱԲԵՐՅԱԼ ԳՐԱՌՈՒՄՆԵՐ
1. 1120-11001՝ ՔՐԵԱԿԱՏԱՐՈՂԱԿԱՆ ԾԱՌԱՅՈՒԹՅՈՒՆՆԵՐ ԾՐԱԳՐԻ ՇՐՋԱՆԱԿՆԵՐՈՒՄ «ԿԵՆՑԱՂԱՅԻՆ ԵՎ ՀԱՆՐԱՅԻՆ ՍՆՆԴԻ ԾԱՌԱՅՈՒԹՅՈՒՆՆԵՐ» /4236/ ՏՆՏԵՍԱԳԻՏԱԿԱՆ ՀՈԴՎԱԾՈՎ ԿԱՏԱՐՎԱԾ ԾԱԽՍԵՐԻ ՎԵՐԱԲԵՐՅԱԼ

         Առկա են անհամապատասխանություններ.

«Գնումների մասին» ՀՀ օրենքի 13-րդ հոդվածի 1-ին մասով սահմանված պահանջների  հետ,
 «Գնումների մասին» ՀՀ օրենքի 39-րդ հոդվածի 1-ին մասով սահմանված պահանջների հետ,
ՔԿՀ սննդի պատրաստման ծառայությունների մատուցման պետական գնման N ՀՀ ԱՆ ՔԿԾ-ԲՄԾՁԲ-21/1 պայմանագրի 4.1 կետով սահմանված պահանջների մասով:
ՀՀ պետական բյուջեից ՔԿԾ-ի «Կենցաղային և հանրային սննդի ծառայություններ» հոդվածով 2021 թվականին ՀՀ պետական բյուջեի տարեկան ճշտված պլանով նախատեսվել է հատկացնել 1,357,800.00 հազ. դրամ: 2021 թվականի հաշվետու ժամանակաշրջանի (ինն ամիս) ճշտված պլանը կազմել է՝  864,918.60 հազ. դրամ, ֆինանսավորումը կազմել է՝ 672,542.06 հազ. դրամ, իսկ  փաստացի ծախսը՝ 840,544.86 հազ. դրամ:
Հաշվետու ժամանակահատվածի փաստացի ծախսի և ֆինանսավորման տարբերությունը կազմել է՝ 168,002.80 հազ․ դրամ, որը պայմանավորված է ՀՀ պետական բյուջեի ինն ամիսների վերաբաշխումներով։ 

       1.ՔԿԾ-ի և բաց մրցույթում հաղթող ճանաչված «Ռեդի-Սթեդի» ՍՊԸ-ի (այսուհետ Կատարող) միջև 17.11.2020 թվականին կնքվել է ՀՀ արդարադատության նախարարության թվով տասերկու քրեակատարողական հիմնարկների (այսուհետ ՔԿՀ) կարիքների համար սննդի պատրաստման ծառայությունների մատուցման պետական գնման N ՀՀ ԱՆ ՔԿԾ-ԲՄԾՁԲ-21/1 պայմանագիրը: Պայմանագրի 4.1 կետի համաձայն, մատուցման ենթակա ծառայության գինը կազմել է 1,357,800.00 հազ. դրամ և այն ներառում է Կատարողի կողմից իրականացվող բոլոր ծախսերը` այդ թվում հարկերը, տուրքերը և ՀՀ օրենդրությամբ սահմանված այլ վճարները։ Պայմանագրին կից տեխնիկական բնութագրի համաձայն, սննդի պատրաստումն ու հատկացումը կատարվում է ՔԿՀ-ի տարածքում, Կատարողի կողմից բերված անհրաժեշտ սարքավորումների միջոցով (քրեակատարողական հիմնարկի կողմից կարող են տրամադրվել որոշակի սարքավորումներ, սակայն դրանց սպասարկման հետ կապված ծախսերը պետք է իրականացվեն Կատարողի կողմից): Մեկ անձի համար պատրաստի սննդի վրա ծախսված օրվա գումարը որոշելու համար պետք է մասնակցի գնային առաջարկի ընդհանուր գումարը (1,357,800.00 հազ. դրամ) բաժանել ներկայացված գրաֆիկով նշվածի օրերի (365 օր) և դատապարտյալների թվաքանակի (2400 մարդ) վրա (1357800000:365:2400=1550),  ստացված գումարով՝ 1550 դրամով կատարողն իրականացնելու է մեկ անձի օրվա սննդի տրամադրումը: Տեխնիկական բնութագրում, սննդի պատրաստման մասով հստակ նկարագրված չէ, որ կոմունալ ծախսերը պետք է իրականացավի ՔԿԾ-ի հաշվին:
             Առկա է անհամապատասխանություն «Գնումների մասին» ՀՀ օրենքի 13-րդ հոդվածի 1-ին մասով սահմանված պահանջների հետ, այն է՝ «Գնման առարկայի բնութագրերը պետք է ամբողջությամբ և հստակ նկարագրեն ձեռք բերվող ապրանքի, աշխատանքի կամ ծառայության հատկանիշները, դրանց ձեռքբերման և վճարման պայմանները` բացառելով տարակերպ մեկնաբանությունը: Գնման առարկայի բնութագրերը, որոնք ներառում են նաև պայմանագրի գինը, ընդգրկվում են պայմանագրում»:
Հաշվի առնելով այն որ, սննդի պատրաստումը իրականացվում է ՔԿՀ-ների խոհանոցում, կամ իրենց կողմից տրամադրված այլ տարածքում, որտեղ բացակայում են կոմունալ ծախսերի հաշվարկման համար նախատեսված առանձնացված հաշվիչներ, ապա ստացվում է որ սննդի պատրաստումը «Ռեդի-Ստեդի» ՍՊԸ-ի կողմից կատարվում է ՔԿՀ-ների էլ.էներգիայի, գազի, ջրի և ջեռուցման հաշվին, որի վերաբերյալ կողմերի միջև չկա որևէ հաշվարկ և գրավոր պայմանավորվածություն: Առկա է անհամապատասխանություն «Գնումների մասին» ՀՀ օրենքի 39-րդ հոդվածի 1-ին մասով սահմանված պահանջների հետ, այն է՝  «Պայմանագրի գնի հաշվարկը պետք է ներառի տվյալ գնման պայմանագրի կատարումն ապահովելու նպատակով կատարվելիք բոլոր վճարները (ծախսերը), այդ թվում` հարկերի, տուրքերի, փոխադրման, ապահովագրման ծախսերը, պարգևավճարները և ակնկալվող շահույթը», ինչպես նաև ՔԿՀ կարիքների համար սննդի պատրաստման ծառայությունների մատուցման պետական գնման N ՀՀ ԱՆ ՔԿԾ-ԲՄԾՁԲ-21/1 պայմանագրի 4.1 կետով սահմանված պահանջների մասով, այն է՝ « …մատուցման ենթակա ծառայության գինը կազմել է 1,357,800.00 հազ. դրամ և այն ներառում է Կատարողի կողմից իրականացվող բոլոր ծախսերը` այդ թվում հարկերը, տուրքերը և ՀՀ օրենդրությամբ սահմանված այլ վճարները»:
Պետք է նշել, որ 2021 թվականի ինն ամսում ՔԿՀ-ներում պահվող մեկ դատապարտյալի հաշվով կատարված փաստացի կոմունալ ծախսերը շատ դեպքերում գերազանցում են ՀՀ կառավարության 16.06.2005 թվականի N 896-Ա որոշմամբ սահմանված կոմունալ ծախսերի նորմաները: 
       
Անհրաժեշտ է նշել, որ ՔԿԾ-ի կողմից ընդունվել են վերը նշված արձանագրումները և ավելին՝ 2022թ.-ի կարիքների համար անհրաժեշտ սննդի պատրաստման ծառայությունների ձեռքբերման նպատակով հայտարարված  մրցույթում, գնման առարկա հանդիսացող  սննդի պատրաստման ծառայությունների տեխնիկական բնութագրում կատարվել է հետևյալ ավելացումը՝ «ՀՀ ԱՆ քրեակատարողական հիմնարկի տարածքում իրականացվող սննդի պատրաստման ծառայությունների ընթացքում օգտագործված կոմունալ բոլոր ծառայությունների (հոսանք, գազ, ջուր) դիմաց վճարումները կատարվելու է Պատվիրատուի կողմից (հաշվին), իսկ ՀՀ ԱՆ քրեակատարողական հիմնարկի տարածքից դուրս իրականացվող սննդի պատրաստման ծառայությունների ընթացքում օգտագործված կոմունալ բոլոր ծառայությունների (հոսանք, գազ, ջուր) դիմաց վճարումները կատարվելու է Կատարողի կողմից (հաշվին)»:
2.Պայմանագրին կից տեխնիկական բնութագրի համաձայն, քրեակատարողական համակարգի բարեփոխումների և զարգացման ներկա պահանջներից ելնելով, ինչպես նաև համակարգի բնականոն աշխատանքը կազմակերպելու նպատակով` ՔԿՀ կարիքների համար անհրաժեշտ է, թվով տասերկու ՔԿՀ-ներում   պահվող կալանավորված անձանց և դատապարտյալների համար ձեռքբերել պատրաստի սննդի մատուցման ծառայություններ (ներառյալ հացը), որը իրենից ներկայացնում է սննդամթերքի ձեռքբերման, սննդի պատրաստման և հատկացման արդյունավետ համակարգ: Պայմանագրով սահմանված սննդի պատրաստման և հատկացման արդյունավետ համակարգը ենթադրում է որ այդ գործառույթները պետք է կատարվեն ամբողջովին  «Ռեդի Սթեդի» ՍՊԸ-ի աշխատակիցների միջոցով և վարձատրվեն «Ռեդի Սթեդի» ՍՊԸ-ի կողմից: Առկա է անհամապատասխանություն «Գնումների մասին» ՀՀ օրենքի 39-րդ հոդվածի 1-ին մասով սահմանված պահանջների հետ, այն է՝  «Պայմանագրի գնի հաշվարկը պետք է ներառի տվյալ գնման պայմանագրի կատարումն ապահովելու նպատակով կատարվելիք բոլոր վճարները (ծախսերը), այդ թվում` հարկերի, տուրքերի, փոխադրման, ապահովագրման ծախսերը, պարգևավճարները և ակնկալվող շահույթը», ինչպես նաև ՔԿՀ կարիքների համար սննդի պատրաստման ծառայությունների մատուցման պետական գնման N ՀՀ ԱՆ ՔԿԾ-ԲՄԾՁԲ-21/1 պայմանագրի 4.1 կետով սահմանված պահանջների մասով, այն է՝ « …մատուցման ենթակա ծառայության գինը կազմել է 1,357,800.00 հազ. դրամ և այն ներառում է Կատարողի կողմից իրականացվող բոլոր ծախսերը` այդ թվում հարկերը, տուրքերը և ՀՀ օրենդրությամբ սահմանված այլ վճարները:
Ստորև աղյուսակում ներկայացված է ՔԿԾ-ի կողմից տրամադրված 2021 թվականի առաջին ինն ամիսներին ՔԿՀ-ներում աշխատող և ՔԿԾ-ի բյուջեի միջոցների հաշվին վարձատրվող դատապարտյալների վերաբերյալ տեղեկատվություն, այն է՝
ՔԿՀ-ներում աշխատող դատապարտյալների թվաքանակ        
Աղյուսակ 1
	 
	 ՔԿՀ
	Հունվար
	Փետրվար
	Մարտ
	Ապրիլ
	Մայիս
	Հունիս
	Հուլիս
	Օգոստոս
	Սեպտեմբեր

	1
	Սևան
	6
	5
	4
	5
	5
	5
	4
	5
	4

	2
	Կոշ
	10
	11
	11
	11
	11
	12
	11
	11
	9

	3
	Արթիկ
	13
	12
	12
	13
	13
	13
	14
	13
	14

	4
	Աբովյան
	15
	13
	13
	14
	15
	13
	13
	13
	13

	5
	ԴՀ
	4
	5
	5
	5
	5
	6
	6
	5
	5

	6
	Նուբարաշեն
	3
	3
	3
	3
	3
	3
	3
	4
	3

	7
	Գորիս
	4
	4
	4
	4
	3
	3
	3
	2
	2

	8
	Վանաձոր
	4
	5
	4
	5
	5
	5
	5
	4
	4

	9
	Վարդաշեն
	12
	7
	9
	9
	7
	7
	6
	6
	5

	10
	Հրազդան
	5
	5
	4
	4
	4
	4
	4
	4
	4

	11
	Արմավիր
	12
	11
	10
	10
	10
	10
	10
	9
	8

	 
	Ընդամենը
	88
	81
	79
	83
	81
	81
	79
	76
	71


       ՔԿՀ-ների առաջին ինն ամիսների աշխատող դատապարտյալների աշխատավարձի ըստ հաստիքների և դրույքաչափերի բախշման տեղեկատվության վերլուծությունից պարզվել է, որ հաստիքացուցակում առկա՝ ճաշարանի բանվորի, խոհանոցի բանվորի և խոհարարի օգնականի հաստիքները, որոնց հաշվարկված աշխատավարձի  գումարները ըստ ամիսների կազմում էր՝ 5,097.08 հազ. դրամ, փոխվել են և ՔԿԾ-ն  շտկել է ՔԿՀ-ներում աշխատող դատապարտյալների հաստիքների վերաբերյալ անհամապատասխանությունները: Բացառություն է կազմում «Աբովյան» ՔԿՀ-ում 2021թ. ապրիլ ամսից «խոհանոցի սպասարկող» հաստիքով աշխատող դատապարտյալ Ա.Կ.-ի հաստիքը, որի աշխատավարձի հաշվարկը ներկայացվում է աղյուսակով.
Աղյուսակ 2
	ՔԿՀ
	Ազգանուն, անուն
	Պաշտոն
	Հաշվարկված աշխատավարձ /հազ. դրամ/

	
	
	
	Ապրիլ
	Մայիս 
	Հունիս
	Հուլիս 
	Օգոստոս
	Սեպտեմբեր
	Ընդամենը

	Աբովյան
	Ա.Կ.
	Խոհանոցի սպասարկող
	47.65
	70.47
	70.47
	93.29
	93.29
	93.29
	468.46


       Արդյունքում՝ ՔԿԾ-ն տասներկու ՔԿՀ կարիքների համար անհրաժեշտ սննդի պատրաստման և մատուցման ծառայությունների համար կնքելով պայմանագիր «Ռեդի-Սթեդի» ՍՊԸ-ի հետ, թվով յոթ ՔԿՀ-ների աշխատող դատապարտյալների հաստիքացուցակներում սահմանել և հաստատել է 15 հաստիք, որոնց վարձատրությունն ըստ պայմանագրի պետք է կատարվեր «Ռեդի Սթեդի» ՍՊԸ-ի հաշվին, որոնց համար 2021 թվականի առաջին ինն ամսում ՔԿԾ-ի բյուջեից հաշվարկվել է՝       5,097.08 + 468.46 = 5,565.54 հազ. դրամ աշխատավարձ:      

Հաշվեքննության օբյեկտի արձագանքը
1. Սննդի պատրաստման ծառայությունների գնման պայմանագրի տեխնիկական բնութագրով կամ որևէ այլ փաստաթղթով Կատարողին վերապահված չի եղել կոմունալ ծախսերն ինքնուրույն կատարելու պարտավորություն (օրինակ՝ առանձին բաժանորդ դառնալու և այդ ծախերն ինքնուրույն կատարելու պահանջ), ինչը, բնականաբար, կարող էր հանգեցնել ծառայությունների արժեքի համամասնորեն թանկացման։ Նման պարտավորության բացակայությունը, իր հերթին, ինքնաբերաբար վկայում է, որ ՔԿՀ-ի տարածքում իրականացվող սննդի պատրաստման ծառայությունների ընթացքում օգտագործված կոմունալ ծառայությունների վճարումները (ջուր, գազ, էլ.էներգիա) կատարվելու են հենց ՀՀ ԱՆ քրեակատարողական ծառայության կողմից։
Միաժամանակ հարկ ենք համարում նշել, որ ՀՀ ԱՆ քրեակատարողական ծառայության 2022թ.-ի կարիքների համար անհրաժեշտ սննդի պատրաստման ծառայությունների ձեռքբերման նպատակով, սույն թվականի հոկտեմբերի 5-ին (մինչև Հաշվեքննիչ պալատի Արձանագրության ստանալը), հայտարարվել է «ՀՀ ԱՆ ՔԿԾ-ԲՄԾՁԲ-22/1» ծածկագրով բաց մրցույթ և 02.12.2021թ.-ին կնքվել է համապատասխան պայմանագիր, որտեղ գնման առարկա հանդիսացող՝ սննդի պատրաստման ծառայությունների տեխնիկական բնութագրում կատարվել է հետևյալ ավելացումը՝  

«ՀՀ ԱՆ քրեակատարողական հիմնարկի տարածքում իրականացվող սննդի պատրաստման ծառայությունների ընթացքում օգտագործված կոմունալ բոլոր ծառայությունների (հոսանք, գազ, ջուր) դիմաց վճարումները կատարվելու է Պատվիրատուի կողմից (հաշվին), իսկ ՀՀ ԱՆ քրեակատարողական հիմնարկի տարածքից դուրս իրականացվող սննդի պատրաստման ծառայությունների ընթացքում օգտագործված կոմունալ բոլոր ծառայությունների (հոսանք, գազ, ջուր) դիմաց վճարումները կատարվելու է Կատարողի կողմից (հաշվին)»:

Տեխնիկական բնութագրում կատարված ավելացումն ավելի է հստակեցում սննդի պատրաստման ծառայությունների ընթացքում օգտագործված կոմունալ ծառայությունների վճարումների վերաբերյալ փաստը:

2.Սննդի պատրաստման ծառայությունների տեխնիկական բնութագրում նշված է, որ ՀՀ ԱՆ  քրեակատարողական հիմնարկներում պահվող կալանավորված անձանց և դատապարտյալների համար ձեռքբերվող սննդի պատրաստման ծառայությունն իրենից ներկայացնում է սննդամթերքի ձեռքբերման, սննդի պատրաստման և հատկացման արդյունավետ համակարգ, քանի որ սննդամթերքը ձեռք բերելուց, սնունդը պատրաստելուց հետո՝ հաջորդ քայլը պետք է լինի այդ պատրաստի սննդի հատկացումը: Սննդի հատկացում չի նշանակում այն հատկացնել անմիջապես կալանավորված անձանց և/կամ դատապարտյալներին, այն կարող է հատկացվել ՀՀ ԱՆ քրեակատարողական հիմնարկի պատասխանատու անձին:

ՀՀ ԱՆ քրեակատարողական ծառայությունը շտկել է «Աբովյան» ՔԿՀ-ում աշխատող դատապարտյալի հաստիքի վերաբերյալ անհամապատասխանությունը: 

Կից ներկայացվում է  «Աբովյան» ՔԿՀ-ում 2021թ.-ի ապրիլ ամսից «խոհանոցի սպասարկող» հաստիքով աշխատող դատապարտյալ Ա.Կ.-ի աշխատանքային պայմանագրի պատճեն:

   
 Հաշվեքննողների մեկնաբանությունը
      1. Առաջին պարբերության վերաբերյալ՝ «Սննդի պատրաստման ծառայությունների գնման պայմանագրի տեխնիկական բնութագրով կամ որևէ այլ փաստաթղթով Կատարողին վերապահված չի եղել կոմունալ ծախսերն ինքնուրույն կատարելու պարտավորություն (օրինակ՝ առանձին բաժանորդ դառնալու և այդ ծախերն ինքնուրույն կատարելու պահանջ), ինչը, բնականաբար, կարող էր հանգեցնել ծառայությունների արժեքի համամասնորեն թանկացման», այն ընդունելի չէ հաշվեքննողների կողմից, քանի որ ծառայությունների արժեքը ձևավորվում է մրցույթի արդյունքներով: Պարզաբանման երկրորդ մասի վերաբերյալ անհրաժեշտ է նշել, որ ՔԿԾ-ի կողմից ընդունվել է նշված անհամապատասխանությունը և ավելին՝ 2022թ.-ի կարիքների համար անհրաժեշտ սննդի պատրաստման ծառայությունների ձեռքբերման նպատակով հայտարարված  մրցույթում, գնման առարկա հանդիսացող  սննդի պատրաստման ծառայությունների տեխնիկական բնութագրում կատարվել է հետևյալ ավելացումը՝ «ՀՀ ԱՆ քրեակատարողական հիմնարկի տարածքում իրականացվող սննդի պատրաստման ծառայությունների ընթացքում օգտագործված կոմունալ բոլոր ծառայությունների (հոսանք, գազ, ջուր) դիմաց վճարումները կատարվելու է Պատվիրատուի կողմից (հաշվին), իսկ ՀՀ ԱՆ քրեակատարողական հիմնարկի տարածքից դուրս իրականացվող սննդի պատրաստման ծառայությունների ընթացքում օգտագործված կոմունալ բոլոր ծառայությունների (հոսանք, գազ, ջուր) դիմաց վճարումները կատարվելու է Կատարողի կողմից (հաշվին)»:

2. Պետք է նշել, որ ՔԿՀ-ների աշխատող դատապարտյալների առաջին ինն ամիսների հաստիքացուցակում առկա՝ ճաշարանի բանվորի, խոհանոցի բանվորի և խոհարարի օգնականի հաստիքները փոխվել են և ՔԿԾ-ն  շտկել է ՔԿՀ-ներում աշխատող դատապարտյալների հաստիքների վերաբերյալ անհամապատասխանությունները:  
Եզրակացություն

1.Սննդի պատրաստումը  «Ռեդի-Սթեդի» ՍՊԸ-ի կողմից 2021 թվականի առաջին ինն ամիսների ընթացքում կատարվել է ՔԿՀ-ների կողմից տրամադրված տարածքներում՝ վերջիններիս  կոմունալ ծախսերի /էլ.էներգիայ, գազ, ջուր, ջեռուցում/ հաշվին: ՔԿԾ-ի և «Ռեդի-Սթեդի» ՍՊԸ-ի միջև կնքված Պայմանագրի գինը ներառում է Կատարողի կողմից իրականացվող բոլոր ծախսերը` այդ թվում նաև սննդի պատրաստման համար նախատեսված կոմունալ ծախսերը: Հետևաբար, նշված ծախսերը պետք է իրականացվեին «Ռեդի-Սթեդի» ՍՊԸ-ի կողմից: Առկա են անհամապատասխանություններ «Գնումների մասին» ՀՀ օրենքի 13-րդ հոդվածի 1-ին մասով և 39-րդ հոդվածի 1-ին մասով սահմանված պահանջների հետ, ինչպես նաև ՔԿՀ կարիքների համար սննդի պատրաստման ծառայությունների մատուցման պետական գնման N ՀՀ ԱՆ ՔԿԾ-ԲՄԾՁԲ-21/1 պայմանագրի 4.1 կետով սահմանված պահանջների մասով: 
2.Թվով յոթ ՔԿՀ-ներում աշխատող 15 դատապարտյալների համար սահմանված հաստիքները ֆինանսավորվել է ՔԿԾ-ի կողմից, այնինչ նշված վարձատրության ծախսը՝ ըստ Պայմանագրի պետք է իրականացվեր «Ռեդի Սթեդի» ՍՊԸ-ի կողմից իրականացվող սննդի մատուցման շրջանակներում: Առկա է անհամապատասխանություն «Գնումների մասին» ՀՀ օրենքի 39-րդ հոդվածի 1-ին մասով սահմանված պահանջների հետ, ինչպես նաև ՔԿՀ կարիքների համար սննդի պատրաստման ծառայությունների մատուցման պետական գնման N ՀՀ ԱՆ ՔԿԾ-ԲՄԾՁԲ-21/1 պայմանագրի 4.1 կետով սահմանված պահանջների մասով: Նշված անհամապատասխանության հետևանքով առկա է խեղաթյուրում 5,565.54 հազ. դրամի չափով:
2. 1120-11001՝ ՔՐԵԱԿԱՏԱՐՈՂԱԿԱՆ ԾԱՌԱՅՈՒԹՅՈՒՆՆԵՐ ԾՐԱԳՐԻ ՇՐՋԱՆԱԿՆԵՐՈՒՄ «ԿՈՄՈՒՆԱԼ ԾԱՌԱՅՈՒԹՅՈՒՆՆԵՐ» /4213/  ՏՆՏԵՍԱԳԻՏԱԿԱՆ ՀՈԴՎԱԾՈՎ ԿԱՏԱՐՎԱԾ  ԾԱԽՍԵՐԻ ՎԵՐԱԲԵՐՅԱԼ

Կրկնվող կետ

Առկա է անհամապատասխանություն ՀՀ կառավարության 16.06.2005թ. թիվ 896-Ա որոշման 5-րդ կետի ա) ենթակետով սահմանված ջրի ծախսի նորմայի և փաստացի ծախսված ջրի քանակի միջև:

«Կոմունալ ծառայություններ»  հոդվածով 2021 թվականին ՀՀ պետական բյուջեի տարեկան ճշտված պլանով նախատեսվել է ՔԿԾ-ին հատկացնել 90,117.10 հազ. դրամ: 2021 թվականի հաշվետու ժամանակաշրջանի (01.01.2021-30.09.2021թթ.) ճշտված պլանը կազմել է 72,662.45 հազ. դրամ, դրամարկղային ծախսը 61,201.10  հազ. դրամ, փաստացի ծախսը՝ 66,329.29 հազ.դրամ: 

ՀՀ կառավարության 16.06.2005թ. թիվ 896-Ա որոշմամբ ՔԿՀ-ների համար, ներառյալ դրանց աշխատակազմերը, սահմանվել է խմելու ջրի և ջրահեռացման ծախսերի հետևյալ սահմանաչափը` մեկ օր` մեկ դատապարտյալին կամ կալանավորվածին պահելու համար՝ 180 լիտր:

Ուսումնասիրելով հաշվետու ժամանակաշրջանում ՔԿՀ-ների ջրամատակարման և ջրահեռացման համար իրականացված ծախսերը, պարզվել է, որ փաստացի կատարված ծախսերը գերազանցել են ՀՀ կառավարության որոշմամբ սահմանված նորմաները: Տարբերությունների վերաբերյալ տեղեկատվությունը ներկայացված է Հավելված 1-ով: 
Ըստ Հավելված 1-ով ներկայացված տեղեկատվության, բոլոր ՔԿՀ-ներում ջրամատակարարման և ջրահեռացման ծախսերը գերազանցում են սահմանված նորմերը, բացառությամբ «Սևան» ՔԿՀ-ի: Նշենք, որ «Սևան», «Կոշ» և «Արթիկ» ՔԿՀ-ների հաշվարկը իրականացվել է 153 դրամով, հաշվի առնելով, որ նշված հիմնարկներում ջրահեռացում չի իրականացվում: Հաշվարկների մեջ ներառված չեն քրեակատարողական ծառայության կենտրոնական մարմնի և «Էրեբունի» ՔԿՀ-ի ծախսերը, հաշվի առնելով, որ այնտեղ տեղակայված են ծառայության աշխատակազմը: 

Արդյունքում, 2021 թվականի ինն ամիսների ընթացքում ջրամատակարարման և ջրահեռացման գծով ծախսերը սահմանված նորմաներից ավելին է կազմել 240,987.10 խ/մ, գումարով՝ 42,108.77 հազ. դրամ,  այդ թվում երրորդ եռամսյակում՝ 86,911.20 խ/մ, գումարով՝ 15,237.66 հազ. դրամ: Առկա է անհամապատասխանություն ՀՀ կառավարության 16.06.2005թ. թիվ 896-Ա որոշման 5-րդ կետի ա) ենթակետով սահմանված նորմայի և փաստացի ծախսված ջրի քանակի միջև:
Հաշվեքննության օբյեկտի արձագանքը

ՀՀ ԱՆ Քրեակատարողական հիմնարկների ջրամատակարարման արտաքին և ներքին ջրագծերի երկարաժամկետ շահագործման և տեխնիկական մաշվածության պատճառով   առաջանում են խմելու ջրի արտահոսքեր, որի պատճառով խմելու ջրի սպառման   քանակները  գերազանցում   են  ՀՀ  կառավարության    16.06. 2005թ. N 896-Ա   որոշմամբ   հաստատված   խմելու ջրի սահմանաչափերը:  Այս ուղղությամբ պարբերաբար   իրականացվում են ջրամատակարարման   արտաքին և ներքին ջրագծերի վերանորոգման աշխատանքներ, սակայն դեռևս նմանատիպ աշխատանքներ կատարելու անհրաժեշտություն կա քրեակատարողական հիմնարկներում, որպեսզի վերջնականապես վերացվի խմելու ջրի տեխնիկական կորուստները: 

   ՀՀ  կառավարության  16.06. 2005թ.   N 896-Ա   որոշմամբ  հաստատված էլեկտրական  էներգիայի, բնական  գազի   և  խմելու ջրի սահմանաչափերը հաշվարկելիս քրեակատարողական հիմնարկում պահվող կալանավորված անձանց և դատապարտյալների    թվաքանակից  տարանջատում  արված  չէ  տվյալ հիմնարկի աշխատակազմի թվաքանակը և  նորմեր հատկացված չէ,  որը որոշ հիմնարկներում ավելի մեծ է տվյալ հիմնարկում  անազատության մեջ պահվող  անձանց թվաքանակից:  Իսկ քրեակատարողական  ծառայության կենտրոնական մարմնի և   նախկին  «Էրեբունի» քրեակատարողական  հիմնարկի  ադմինիստրատիվ մասնաշենքերում     տեղաբաշխված   քրեակատարողական   ծառայության   աշխատակազմի համար ՀՀ  կառավարության 16.06.2005թ.  N 896-Ա  որոշմամբ  էլեկտրական  էներգիայի, բնական  գազի    և  խմելու ջրի   սպառման  նորմատիվային սահմանաչափեր  հաստատված  չեն:     

 ՀՀ  կառավարության 16.06.2005թ.  N 896-Ա  որոշմամբ  էլեկտրական  էներգիայի, բնական  գազի և  խմելու ջրի   սպառման  նորմատիվային սահմանաչափերի փոփոխման համար  քրեակատարողական  ծառայության կողմից  «Հետհսկողական գործընթաց» վերտառությամբ աղյուսակի 2-րդ և 3-րդ կետերում  ներկայացված գրավոր տեղեկատվության կատարման ուղղությամբ ձեռնարկված քայլերի մասին տեղեկացվելու է Վարչապետի աշխատակազմին: 

Հաշվեքննողների մեկնաբանությունը
Հաշվեքննության օբյեկտի կողմից ըստ էության արձագանք չի ներկայացվել:

Եզրակացություն
 Առկա է անհամապատասխանություն ՀՀ կառավարության 16.06.2005թ. թիվ 896-Ա որոշման 5-րդ կետի ա) ենթակետով սահմանված ջրի ծախսի նորմայի և փաստացի ծախսված ջրի քանակի միջև: 2021 թվականի ինն ամիսների ընթացքում ՔԿԾ-ի ջրամատակարարման և ջրահեռացման գծով ծախսերը սահմանված նորմաներից ավելին է կազմել 240,987.10 խ/մ, գումարով՝ 42,108.77 հազ. դրամ,  այդ թվում երրորդ եռամսյակում՝ 86,911.20 խ/մ, գումարով՝ 15,237.66 հազ. դրամ:
3. 1120-11001՝ ՔՐԵԱԿԱՏԱՐՈՂԱԿԱՆ ԾԱՌԱՅՈՒԹՅՈՒՆՆԵՐ ԾՐԱԳՐԻ ՇՐՋԱՆԱԿՆԵՐՈՒՄ «ԷՆԵՐԳԵՏԻԿ ԾԱՌԱՅՈՒԹՅՈՒՆՆԵՐ»  /4212/ ՏՆՏԵՍԱԳԻՏԱԿԱՆ ՀՈԴՎԱԾՈՎ ԿԱՏԱՐՎԱԾ  ԾԱԽՍԵՐԻ ՎԵՐԱԲԵՐՅԱԼ
Կրկնվող կետ 

Առկա է անհամապատասխանություն ՀՀ կառավարության 16.06.2005թ. թիվ 896-Ա որոշման 5-րդ կետի բ) և գ) ենթակետով սահմանված էլեկտրաէներգիայի ծախսի նորմաների և փաստացի ծախսված էլեկտրաէներգիայի քանակի միջև:

«Էներգետիկ ծառայություններ»  հոդվածով 2021 թվականին ՀՀ պետական բյուջեի տարեկան ճշտված պլանով նախատեսվել է ՔԿԾ-ին հատկացնել 717,271.25 հազ.դրամ: 2021 թվականի հաշվետու ժամանակաշրջանի (01.01.2021-30.09.2021թթ.) ճշտված պլանը կազմել է 533,435.36 հազ. դրամ, դրամարկղային ծախսը՝ 530,239.96 հազ. դրամ, փաստացի ծախսը՝ 533,539.59 հազ.դրամ: 

ՀՀ կառավարության 16.06.2005թ. թիվ 896-Ա որոշմամբ ՔԿՀ-ների համար, ներառյալ դրանց աշխատակազմերը, սահմանվել է էլեկտրաէներգիայի ծախսերի հետևյալ սահմանաչափը՝ մեկ օր` մեկ դատապարտյալին կամ կալանավորվածին պահելու համար՝ էլեկտրաէներգիայի (առանց ջեռուցման և տաք ջրամատակարարման համար ծախսվող էլեկտրաէներգիայի) համար՝ 5 կվտ/ժ, և էլեկտրաէներգիա՝ ջեռուցման և տաք ջրամատակարարման համար` 8 կվտ/ժ: Հաշվի առնելով, որ երրորդ եռամսյակը ջեռուցման ժամանակահատված չէ, հաշվարկը կատարվել է 5 կվտ/ժ հաշվարկով։

Ուսումնասիրելով հաշվետու ժամանակաշրջանում ՔԿՀ-ների էլեկտրաէներգիայի մատակարարման համար իրականացված ծախսերը, պարզվել է, որ ծախսերը գերազանցել են ՀՀ կառավարության որոշմամբ սահմանված նորմաները: Տարբերությունների վերաբերյալ տեղեկատվությունը ներկայացված է Հավելված 2-ով: 

Ըստ Հավելված 2-ով ներկայացված տեղեկատվության՝ էլեկտրաէներգիայի մատակարարման ծախսերը ՔԿՀ-ներում, հիմնականում գերազանցում են սահմանված նորմաները, բացառությամբ «Արմավիր» ՔԿՀ-ի: 
 Արդյունքում, 2021 թվականի ինն ամիսների ընթացքում էլեկտրաէներգիայի մատակարարման ծախսերը սահմանված նորմաներից ավելին է կազմել  650,356.33 կվ/ժ, գումարով՝ 26,014.32 հազ. դրամ, այդ թվում երրրորդ եռամսյակում՝ 233,333.00 կվ/ժ, գումարով՝ 9,333.32 հազ. դրամ: Առկա է անհամապատասխանություն ՀՀ կառավարության 16.06.2005թ. թիվ 896-Ա որոշման 5-րդ կետի բ) և գ) ենթակետով սահմանված էլեկտրաէներգիայի ծախսի նորմաների և փաստացի ծախսված էլեկտրաէներգիայի քանակի միջև:

Հաշվեքննության օբյեկտի արձագանքը

ՀՀ ԱՆ Քրեակատարողական հիմնարկների ջրամատակարարման արտաքին և ներքին ջրագծերի երկարաժամկետ շահագործման և տեխնիկական մաշվածության պատճառով   առաջանում են խմելու ջրի արտահոսքեր, որի պատճառով խմելու ջրի սպառման   քանակները  գերազանցում   են  ՀՀ  կառավարության    16.06. 2005թ. N 896-Ա   որոշմամբ   հաստատված   խմելու ջրի սահմանաչափերը:  Այս ուղղությամբ պարբերաբար   իրականացվում են ջրամատակարարման   արտաքին և ներքին ջրագծերի վերանորոգման աշխատանքներ, սակայն դեռևս նմանատիպ աշխատանքներ կատարելու անհրաժեշտություն կա քրեակատարողական հիմնարկներում, որպեսզի վերջնականապես վերացվի խմելու ջրի տեխնիկական կորուստները: 

 ՀՀ  կառավարության  16.06. 2005թ.   N 896-Ա   որոշմամբ  հաստատված էլեկտրական  էներգիայի, բնական  գազի   և  խմելու ջրի սահմանաչափերը հաշվարկելիս քրեակատարողական հիմնարկում պահվող կալանավորված անձանց և դատապարտյալների    թվաքանակից  տարանջատում  արված  չէ  տվյալ հիմնարկի աշխատակազմի թվաքանակը և  նորմեր հատկացված չէ,  որը որոշ հիմնարկներում ավելի մեծ է տվյալ հիմնարկում  անազատության մեջ պահվող  անձանց թվաքանակից:  Իսկ քրեակատարողական  ծառայության կենտրոնական մարմնի և   նախկին  «Էրեբունի» քրեակատարողական  հիմնարկի  ադմինիստրատիվ մասնաշենքերում     տեղաբաշխված   քրեակատարողական   ծառայության   աշխատակազմի համար ՀՀ  կառավարության 16.06.2005թ.  N 896-Ա  որոշմամբ  էլեկտրական  էներգիայի, բնական  գազի    և  խմելու ջրի   սպառման  նորմատիվային սահմանաչափեր  հաստատված  չեն:     

 ՀՀ  կառավարության 16.06.2005թ.  N 896-Ա  որոշմամբ  էլեկտրական  էներգիայի, բնական  գազի և  խմելու ջրի   սպառման  նորմատիվային սահմանաչափերի փոփոխման համար  քրեակատարողական  ծառայության կողմից  «Հետհսկողական գործընթաց» վերտառությամբ աղյուսակի 2-րդ և 3-րդ կետերում  ներկայացված գրավոր տեղեկատվության կատարման ուղղությամբ ձեռնարկված քայլերի մասին տեղեկացվելու է Վարչապետի աշխատակազմին: 

Հաշվեքննողների մեկնաբանությունը
Հաշվեքննության օբյեկտի կողմից ըստ էության արձագանք չի ներկայացվել:

Եզրակացություն
Առկա է անհամապատասխանություն ՀՀ կառավարության 16.06.2005թ. թիվ 896-Ա որոշման 5-րդ կետի բ) և գ) ենթակետով սահմանված էլեկտրաէներգիայի ծախսի նորմաների և փաստացի ծախսված էլեկտրաէներգիայի քանակի միջև: 2021 թվականի ինն ամիսների ընթացքում էլեկտրաէներգիայի մատակարարման ծախսերը սահմանված նորմաներից ավելին է կազմել  650,356.33 կվ/ժ, գումարով՝ 26,014.32 հազ. դրամ, այդ թվում երրրորդ եռամսյակում՝ 233,333.00 կվ/ժ, գումարով՝ 9,333.32 հազ. դրամ:
4. 1120-11001՝ ՔՐԵԱԿԱՏԱՐՈՂԱԿԱՆ ԾԱՌԱՅՈՒԹՅՈՒՆՆԵՐ ԾՐԱԳՐԻ ՇՐՋԱՆԱԿՆԵՐՈՒՄ «ՇԵՆՔԵՐԻ և ԿԱՌՈՒՅՑՆԵՐԻ ԸՆԹԱՑԻԿ ՆՈՐՈԳՈՒՄ ԵՎ ՊԱՀՊԱՆՈՒՄ» /4251/ ՏՆՏԵՍԱԳԻՏԱԿԱՆ ՀՈԴՎԱԾՈՎ ԿԱՏԱՐՎԱԾ ԾԱԽՍԵՐԻ ՎԵՐԱԲԵՐՅԱԼ
  Առկա են անհամապատասխանություններ.

ՀՀ Կառավարության 2015թ. մարտի 19-ի Հայաստանի Հանրապետությունում կառուցապատման նպատակով թույլտվությունների և այլ փաստաթղթերի տրամադրման կարգը հաստատելու և ՀՀ կառավարության մի շարք որոշումներ ուժը կորցրած ճանաչելու մասին թիվ 596-Ն որոշման հավելված 4-ի 1-ին բաժնի 2-րդ կետի և 6-րդ կետի 4-րդ ենթակետի Ժ պարբերության մասի պահանջների հետ,
ՀՀ ֆինանսների նախարարի 2016 թվականի մարտի 9-ի «Հանրային հատվածի կազմակերպությունների գործառնությունների փաստաթղթավորման և փաստաթղթաշրջանառության օրինակելի ուղեցույցը հաստատելու մասին» թիվ 142-Ա հրամանի 1.16 կետի պահանջների հետ,
ՀՀ ֆինանսների և էկոնոմիկայի նախարարի 2007 թվականի հունվարի 9-ի ՀՀ ֆինանսների և էկոնոմիկայի նախարարի հրամանով հաստատված ՀՀ բյուջետային և հանրային հատվածի հաշվապահական հաշվառման դասակարգումները և դրանց կիրառման ցուցումները հաստատելու մասին թիվ 5 հրամանի հավելված 16-ի պահանջների հետ,
  2021 թվականի հունվարի 25-ին ՔԿԾ-ի և «Սուբաշին» ՍՊԸ-ի միջև կնքված թիվ ՀՀ ԱՆ ՔԿԾ-ԳՀԱՇՁԲ-21/1 պայմանագրի պահանջների հետ,
«ՀՀ Կառավարության գնումների գործընթացի կազմակերպման կարգը հաստատելու և Հայաստանի Հանրապետության կառավարության 2011 թվականի փետրվարի 10-ի թիվ 168-ն որոշումն ուժը կորցրած ճանաչելու մասին 2017 թվականի մայիսի 4-ի թիվ 526-Ն որոշման պահանջների հետ:
«Շենքերի և կառույցների ընթացիկ նորոգում և պահպանում»  հոդվածով 2021 թվականին ՀՀ պետական բյուջեի տարեկան ճշտված պլանով նախատեսվել է ՔԿԾ-ին հատկացնել 69,000.00 հազ.դրամ: 2021 թվականի ինն ամիսների ճշտված պլանը կազմել է 46,000.00 հազ.դրամ, դրամարկղային ծախսը՝ 30,952.75 հազ.դրամ, փաստացի ծախսը՝ 49,414.76 հազ.դրամ: 

ՀՀ արդարադատության նախարարության քրեակատարողական ծառայության (այսուհետ՝ ՔԿԾ) կարիքների համար  շենքերի, շինությունների ընթացիկ վերանորոգման շինարարարական աշխատանքների ձեռքբերման նպատակով կազմակերպված ՀՀ ԱՆ ՔԿԾ-ԳՀԱՇՁԲ-21/1 ծածկագրով ընթացակարգի արդյունքում հաղթող է ճանաչվել «Սուբաշին» ՍՊԸ-ն, որի հետ 2021 թվականի հունվարի 25-ին կնքվել է պայմանագիր։ Պայմանագրով կատարման ենթակա աշխատանքների գումարը կազմել է 69,000.00 հազ. դրամ ( ներառյալ ԱԱՀ-ն)։ 

ՔԿԾ-ի ՀՀ ԱՆ ՔԿԾ-ԳՀԱՇՁԲ-21/1 ծածկագրով ընթացակարգի հրավերով  պայմանագրին կից տեխնիկական բնութագրի Ծանոթություն բաժնի 6-րդ կետով սահմանվել է՝ .....վերանորոգման ենթակա յուրաքանչյուր աշխատանքների կատարման համար Պատվիրատուն նախապես, ըստ հիմնարկների, կտրամադրի իրականացվող աշխատանքների թերությունների ակտերը և 3 օր ժամանակ՝ դրանք ուսումնասիրելու և նախապատրաստվելու համար։ Նշված թերությունների ակտերը հիմնականում չեն կազմվել Պատվիրատուի կողմից։ Առկա է անհամապատասխանություն ՀՀ Կառավարության 2015թ. մարտի 19-ի Հայաստանի Հանրապետությունում կառուցապատման նպատակով թույլտվությունների և այլ փաստաթղթերի տրամադրման կարգը հաստատելու և ՀՀ կառավարության մի շարք որոշումներ ուժը կորցրած ճանաչելու մասին թիվ 596-Ն որոշման հավելված 4-ի 1-ին բաժնի 2-րդ կետի, ինչպես նաև կնքված 2021 թվականի հունվարի 25-ին ՔԿԾ-ի և «Սուբաշին» ՍՊԸ-ի միջև կնքված թիվ ՀՀ ԱՆ ՔԿԾ-ԳՀԱՇՁԲ-21/1 պայմանագրի պահանջների հետ։
Հաշվեքննությամբ պարզվել է, որ «Արմավիր» ՔԿՀ-ում հաշվետու ժամանակաշրջանում ներկայացված 16,516.64 հազ.դրամ ընթացիկ նորոգման ծախսերը ներառում են «Արմավիր» ՔԿՀ-ի վարչական մասնաշենքի տանիքի հիմնանորոգման աշխատանքները: Պետք է նշել, որ «Սուբաշին» ՍՊԸ-ի կողմից ներկայացված թիվ 40 կատարողական ակտով պահանջվող գումարը կազմում է 13,868.80 հազ.դրամ, իսկ կատարողական ակտին կից Համադրման ակտ 14-ով ներկայացված գումարը՝ 2,647.84 հազ. դրամ:  


Հարկ է նշել, որ համաձայն ներկայացված թիվ 40 կատարողական ակտի  «Արմավիր» ՔԿՀ-ի վարչական մասնաշենքի տանիքը ամբողջությամբ հիմնանորոգվել է:

Հետևաբար առկա է անհամապատասխանություն ՀՀ Կառավարության 2015թ մարտի 19-ի Հայաստանի Հանրապետությունում կառուցապատման նպատակով թույլտվությունների և այլ փաստաթղթերի տրամադրման կարգը հաստատելու և ՀՀ կառավարության մի շարք որոշումներ ուժը կորցրած ճանաչելու մասին թիվ 596-Ն որոշման հավելված 4-ի 6-րդ կետի 4-րդ ենթակետի Ժ պարբերության մասով՝ շենքերում ընթացիկ նորոգման և ներքին հարդարման աշխատանքները կտուրների և ծածկերի մասով պետք է իրականացվի կտուրների ընդհանուր մակերեսի մինչև 30 տոկոսի չափով։

  
«Արմավիր» ՔԿՀ-ի վարչական մասնաշենքի տանիքի կապիտալ վերանորոգումը «Շենքերի և կառույցների ընթացիկ նորոգում և պահպանում»  հոդվածի փոխարեն պետք է իրականացվեր տնտեսագիտական դասակարգման «Շենքերի և շինությունների կապիտալ վերանորոգում» 5113 հոդվածով։ Առկա է անհամապատասխանություն ՀՀ ֆինանսների և էկոնոմիկայի նախարարի 2007 թվականի հունվարի 9-ի ՀՀ ֆինանսների և էկոնոմիկայի նախարարի հրամանով հաստատված ՀՀ բյուջետային և հանրային հատվածի հաշվապահական հաշվառման դասակարգումները և դրանց կիրառման ցուցումները հաստատելու մասին թիվ 5 հրամանի հավելված 16-ի հետ։
Արդյունքում, առկա է անհամապատասխանություն ՀՀ ֆինանսների և էկոնոմիկայի նախարարի 2007 թվականի հունվարի 9-ի ՀՀ ֆինանսների և էկոնոմիկայի նախարարի հրամանով հաստատված ՀՀ բյուջետային և հանրային հատվածի հաշվապահական հաշվառման դասակարգումները և դրանց կիրառման ցուցումները հաստատելու մասին թիվ 5 հրամանի հավելված 16-ի հետ, համաձայն որի, տանիքի հիմնանորոգման ծախսերը պետք է կապիտալացվեին, հետևաբար հիմնանորոգման աշխատանքների ձեռքբերումը՝ որպես գնման առարկա, պետք է իրականացվեր ՀՀ գնումների օրենսդրությանը համապատասխան։ 
Հաշվեքննության օբյեկտի արձագանքը
ՀՀ ԱՆ «Արմավիր» ՔԿՀ - ում (այսուհետ՝ ՔԿՀ) իրականացվում են բազմաբնույթ և ոչ տիպային աշխատանքներ՝ կալանավորված և դատապարտված անձանց  կենցաղային պայմանների  բարելավման նպատակով:
Այդ կապակցությամբ 25.01.2021 թվականին կնքված թիվ ՀՀ ԱՆ ՔԿԾ-ԳՀԱՇՁԲ - 21/1 պայմանագրում աշխատանքների ծավալներ նախատեսված չեն, ինչպես նաև հաստատված չեն ոչ բոլոր շինարարական աշխատանքների և դրանցում օգտագործվող շինարարական նյութերի և ապրանքների, սարք սարքավորումների միավորի արժեքները: Կնքված պայմանագրով կապալառուի կողմից ընթացիկ վերանորոգման շինարարական աշխատանքները կատարվում են ՔԿԾ-ի կողմից ներկայացված հայտերի հիման վրա, ՔԿՀ - ում շենքերի և շինությունների ընթացիկ վերանորոգման աշխատանքների կատարման հիմք են հանդիսացել՝ որպես հայտ կամ թերությունների ակտ, ՔԿՀ-ներից ուղարկված պաշտոնական գրությունները, որտեղ նշված են կոնկրետ թերությունները և դրանց հետևանքով առաջացած բարդությունները, մասնավորապես ՀՀ ԱՆ Արմավիր ՔԿՀ-ից ՔԿԾ ուղարկվել է  29.01.2021 թ-ին զեկուցագիր, իսկ 05.08.2021 թ-ին գրություն համապատասխան թերությունների ակտով (կցվում է պատճեները): Թիվ 40 կատարողական ակտում 1 542 քմ մակերեսի մեջ ընդգրկված են՝ վարչական մասնաշենքի տանիքը – 1400 քմ, նիստերի դահլիճի տանիքը – 27 քմ, ճաշարան-լվացքատան հատվածի տանիքը – 85 քմ, կենտրոնական կաթսայատան տանիքը – 30 քմ, ընդհամենը 1 542 քմ: ՀՀ ԱՆ Արմավիր ՔԿՀ-ի տանիքի ընդհանուր մակերեսը կազմում է մոտ 22 000 քմ, ուստի վերանորոգված հատվածը, ընդհանուր 
մակերեսից, կազմում է ընդհամենը 7 %, որը չի հակասում ՀՀ Կառավարության 2015թ. մարտի 19-ի Հայաստանի Հանրապետությունում կառուցապատման նպատակով  թույլտվությունների և այլ փաստաթղթերի տրամադրման կարգը հաստատելու և ՀՀ կառավարության մի շարք որոշումներ ուժը կորցրած ճանաչելու մասին թիվ 596-Ն որոշման հավելված 4-ի 6-րդ կետի 4-րդ ենթակետի ժ պարբերությանը: 
 
Վերջում յուրաքանչյուր կատարված աշխատանքի արդյունքում կազմվում են կատարողական ակտեր, կատարված աշխատանքների քանակական ակտեր և հանձնման-ընդունման արձանագրություններ: 

Հաշվեքննողների մեկնաբանությունը
Համաձայն ՀՀՄՍ 16-ի, Արմավիր ՔԿՀ-ի շենք-շինությունները պետք է հաշվառվեն հիմնական միջոցների նույն դասի մեջ, սակայն տվյալ դասում, յուրաքանչյուր առանձին շինություն պետք է հաշվառվեն որպես առանձին հիմնական միջոց: Հետևաբար, կատարված աշխատանքները ոչ թե պետք է վերագրվի հիմնական միջոցի ամբողջ դասին, այլ տվյալ հիմնական միջոցին, որի համար կատարվել են ծախսումները: Այսինքն՝ Արմավիր ՔԿՀ-ի վարչական շենքի 1400 քմ մակերեսի հիմնանորոգման համար կատարված ծախսումները պետք է կապիտալացվեին:
Եզրակացություն


Արմավիր ՔԿՀ-ի վարչական մասնաշենքի տանիքի վերանորոգումը «Շենքերի և շինությունների կապիտալ վերանորոգում» տնտեսագիտական դասակարգման 5113 հոդվածի փոխարեն իրականացվել է «Շենքերի և կառույցների ընթացիկ նորոգում և պահպանում» հոդվածով: Առկա են անհամապատասխանություններ ՀՀ ֆինանսների և էկոնոմիկայի նախարարի 2007 թվականի հունվարի 9-ի ՀՀ ֆինանսների և էկոնոմիկայի նախարարի հրամանով հաստատված ՀՀ բյուջետային և հանրային հատվածի հաշվապահական հաշվառման դասակարգումները և դրանց կիրառման ցուցումները հաստատելու մասին թիվ 5 հրամանի հավելված 16-ի պահանջների հետ, ինչպես նաև ՀՀ Կառավարության 2015թ. մարտի 19-ի Հայաստանի Հանրապետությունում կառուցապատման նպատակով թույլտվությունների և այլ փաստաթղթերի տրամադրման կարգը հաստատելու և ՀՀ կառավարության մի շարք որոշումներ ուժը կորցրած ճանաչելու մասին թիվ 596-Ն որոշման հավելված 4-ի 1-ին բաժնի 2-րդ կետի և 6-րդ կետի 4-րդ ենթակետի Ժ պարբերության մասի պահանջների հետ:

5. 1120-31002՝ ՔՐԵԱԿԱՏԱՐՈՂԱԿԱՆ ԾԱՌԱՅՈՒԹՅԱՆ ԿԱՐՈՂՈՒԹՅՈՒՆՆԵՐԻ ԶԱՐԳԱՑՄԱՆ 
ԵՎ ՀԱԳԵՑՎԱԾՈՒԹՅԱՆ ԱՊԱՀՈՎՄԱՆ ԾՐԱԳՐԻ /5122/ ՇՐՋԱՆԱԿՆԵՐՈՒՄ ՀՀ ԱՆ ՔԿԾ-ԲՄԱՊՁԲ-21/1 ԾԱԾԿԱԳՐՈՎ ԳՆՄԱՆ ԸՆԹԱՑԱԿԱՐԳԻ ԱՐԴՅՈՒՆՔՈՒՄ ԿՆՔՎԱԾ ՊԱՅՄԱՆԱԳՐԻ ՎԵՐԱԲԵՐՅԱԼ 

Առկա են անհամապատասխանություններ.
2017 թվականի մայիսի 4-ի «Գնումների գործընթացի կազմակերպման կարգը հաստատելու մասին» ՀՀ կառավարության թիվ 526-Ն որոշման 40-րդ կետի 5-րդ ենթակետի՝ է) պարբերության մասով,
Գնման հայտով ներկայացված միավորի գնի և նախագծողի կողմից հաշվարկված Տեսահսկման համակարգի միավորի գնին համարժեք փոխարժեքի միջև։ 
«Վարչական սարքավորումներ»  հոդվածով 2021 թվականին ՀՀ պետական բյուջեի տարեկան ճշտված պլանով նախատեսվել է ՔԿԾ-ին հատկացնել 586,998.80 հազ.դրամ: 2021 թվականի ինն ամիսների ճշտված պլանը կազմել է 586,998.80 հազ.դրամ, դրամարկղային ծախսը՝ 146,749.70 հազ.դրամ:
Արմավիր ՔԿՀ-ի տեսադիտման և տեսահսկման արդի համակագի /այսուհետ՝ Տեսահսկման համակարգ/ ձեռքբերման համար հաստատվել է գնումների էլեկտրոնային համարարգի /ARMEPS/ միջոցով ՀՀ ԱՆ ՔԿԾ-ԲՄԱՊՁԲ-21/1 ծածկագրով բաց մրցույթի ձևով գնումներ կատարելու ընթացակարգ։ 

2020 թվականի նոյեմբերի 26-ին հրապարակված հրավերի համաձայն, գնման գործընթացը կազմակերպվել է «Գնումների մասին» ՀՀ օրենքի 15-րդ հոդվածի 6-րդ մասով։  

Գնման հայտով սահմանված «տեխնիկական բնութագիր-գնման ժամանակացույցում միավորի գինը սահմանվել է 534,118․86 հազ․ դրամ։

Տեսահսկման համակարգի նախագծանախահաշվային փաստաթղթերի կազմումն իրականացվել է «Հէքս Սիսթեմս» ՍՊԸ-ի կողմից։  Ըստ վերջինիս կողմից 2020 թվականի օգոստոսի 6-ին ներկայացված հաշվարկի՝ Տեսահսկման համակարգի արժեքը որոշվել է միջազգային հեղինակավոր մի քանի կազմակերպություններին կատարված հարցումների արդյունքում ստացված տվյալների հիման վրա։ Շուկայի ուսումնասիրության արդյունքում, Տեսահսկման համակարգի արժեքը ըստ նախագծողի 2020 թվականի օգոստոսի 7-ի դրությամբ կազմել է 917,730 եվրո, համարժեք 534,118․86 հազ․ ՀՀ դրամ։ Պատասխանատու ստորաբաժանման կողմից նույն գումարի չափով ներկայացվել է գնման հայտ: Սակայն հաշվեքննությամբ պարզվել է, որ 2020 թվականի օգոստոսի 7-ի դրությամբ Կենտրոնական բանկի կողմից սահմանված  1 եվրոի փոխարժեքը կազմել է 573․17 դրամ,  հետևաբար Տեսահսկման համակարգի արժեքը 2020 թվականի օգոստոսի 7-ի դրությամբ կկազմի 526,015․30 հազ․դրամ /917,730 *573․17/, կամ նախագծողի կողմից 917,730 եվրոին համարժեք դրամը նույն օրվա դրությամբ 8,103․56 հազ․դրամով  ավելի է հաշվարկվել։ 

Առկա է անհամապատասխանություն գնման հայտով ներկայացված միավորի գնի և նախագծողի կողմից հաշվարկված Տեսահսկման համակարգի միավորի գնին համարժեք փոխարժեքի միջև։ 

Տեսահսկման համակարգի ձեռքբերման համար ՀՀ ԱՆ ՔԿԾ-ԲՄԱՊՁԲ-21/1 ծածկագրով կազմակերպված բաց մրցույթին գնային առաջարկներ են ներկայացրել «Էլլիպս Ջիէյ» ՍՊԸ-ն և «Տելեկոմ Արմենիա» ՓԲԸ-ն, որոնց գնային առաջարկները կազմել են համապատասխանաբար՝ 979,980․80 հազ․դրամ /ներառյալ ԱԱՀ-ն/ և  888,000․00 հազ․դրամ /ներառյալ ԱԱՀ-ն/ ։ 
Քանի որ, մասնակիցների կողմից ներկայացվել է գնման հայտով սահմանված միավորի գնից ավելի գնային առաջարկներ, այդ իսկ պատճառով մասնակիցները հրավիրվել են առաջարկված գների նվազեցման շուրջ բանակցությունների։ Բանակցությունների արդյունքում, «Էլլիպս Ջիէյ» ՍՊԸ-ն գնային առաջարկը նվազեցրել է մինչև 586,998․80 հազ․դրամ, իսկ «Տելեկոմ Արմենիա» ՓԲԸ-ի գնային առաջարկը մնացել է անփոփոխ։ 

Գնահատող հանձնաժողովի 2021 թվականի հունվարի 12-ի թիվ 3 արձանագրության համաձայն «Էլլիպս Ջիէյ» ՍՊԸ-ն ճանաչվել է հաղթող։ Պետք է նշել, որ հանձնաժողովի կողմից  նվազագույն գնով հաղթող ճանաչված «Էլլիպս Ջիէյ» ՍՊԸ-ի 586,998․80 հազ․դրամ գնային առաջարկը 52,879․94 հազ․ դրամով /586,998․80 - 534,118․86/ ավելի է գնման հայտով սահմանված միավորի գնից։  

Այսպիսով, առկա է անհամապատասխանություն 2017 թվականի մայիսի 4-ի «Գնումների գործընթացի կազմակերպման կարգը հաստատելու մասին» ՀՀ կառավարության թիվ 526-Ն /այսուհետ՝ Թիվ 526-Ն Որոշում/ որոշման 40—րդ կետի 5-րդ ենթակետի՝ է) պարբերության մասով՝ «բանակցությունների համար սահմանված վերջնաժամկետը լրանալու պահին, եթե դրան ներկա մասնակիցների ներկայացրած գները գերազանցում են գնման հայտով սահմանված գինը կամ նվազագույն գները հավասար են, գնման ընթացակարգն օրենքի 37-րդ հոդվածի 1-ին մասի 1-ին կետի հիման վրա հայտարարվում է չկայացած․․․»:

Այսպիսով, ՔԿԾ-ն հաշվի չառնելով այն հանգամանքը, որ ներկայացված գնային առաջարկը գերազանցում է հայտով սահմանված գինը  «Էլլիպս Ջիէյ» ՍՊԸ-ի հետ 2021 թվականի փետրվարի 1-ին կնքել է  թիվ ՀՀ ԱՆ ՔԿԾ-ԲՄԱՊՁԲ-21/1 ծածկագրով պայմանագիր 586,998․80 հազ․դրամի չափով։ 

2021 թվականի փետրվարի 1-ին Տեսահսկման համակարգի ձեռքբերման համար անհրաժեշտ ֆինանսական միջոցների նախատեսման համար ՔԿԾ-ն դիմել է ՀՀ արդարադատության նախարարությանը։ Միաժամանակ նշելով, որ պատասխանատու ստորաբաժանման հայտով նախահաշվային գինը կազմել է 917,730 եվրոին համարժեք՝  587,108․60 հազ․ դրամ։ Պետք է նշել, որ պատասխանատու ստորաբաժանման կողմից նման գնային հայտ ներկայացված չէ։ 
ՀՀ արդարադատության նախարարության կողմից ներկայացված  հիմնավորման համաձայն ՀՀ կառավարությունը 2021 թվականի հուլիսի 15-ի թիվ 1144-Ն որոշմամբ, հոդվածային վերաբաշխման միջոցով ՔԿԾ-ին հատկացրել է 586,998․80 հազ․դրամ։ 

Համաձայն  «Գնումների մասին» ՀՀ օրենքի 15-րդ հոդվածի 6-րդ մասի՝ «մինչև ֆինանսական միջոցներ նախատեսվելը սույն օրենքով սահմանված կարգով կարող է կնքվել պայմանագիր` պայմանով, որ դրա շրջանակներում գնում կարող է կատարվել անհրաժեշտ ֆինանսական միջոցներ նախատեսվելու դեպքում: Սույն մասի համաձայն կնքված պայմանագիրը լուծվում է, եթե այն կնքելու օրվան հաջորդող վեց ամսվա ընթացքում պայմանագրի կատարման համար ֆինանսական միջոցներ չեն նախատեսվել»: 

ՀՀ կառավարության 2021 թվականի հուլիսի 15-ի թիվ 1144-Ն որոշման համաձայն  2021 թվականի  հուլիսի 21-ին ՔԿԾ-ի և «Էլլիպս Ջիէյ» ՍՊԸ-ի միջև կնքվել է համաձայնագիր։ Համաձայնագրով աշխատանքների կատարման վերջնաժամկետ է սահմանվել 2021 թվականի դեկտեմբերի 25-ը, ինչպես նաև սահմանվել է կանխավճարի հատկացում Պայմանագրի գնի 25 տոկոսի չափով՝ 146,749․70 հազ․ դրամ և 2021 թվականի հուլիսի 23-ի հանձնարարագրի համաձայն կատարողին է փոխանցվել վերը նշված կանխավճարը։ 
Հաշվեքննության օբյեկտի արձագանքը

ՀՀ ԱՆ քրեակատարողական ծառայության կարիքների համար` ՀՀ ԱՆ «Արմավիր» ՔԿ հիմնարկում տեսահսկման սարքավորումածրագրային համակարգի ներդրման նախագծանախահաշվային փաստաթղթերի կազմման ծառայությունների ձեռքբերման նպատակով 2020 թ.-ի ընթացքում իրականացվել է գնման ընթացակարգ, որի հաղթող մասնակցի՝ «ՀԷՔՍ ՍԻՍԹԵՄՍ» ՍՊԸ-ի, հետ 29.06.2020թ.-ին կնքվել է նախագծանախահաշվային փաստաթղթերի կազմման ծառայությունների ձեռքբերման պայմանագիր՝ 100000 ՀՀ դրամ ընդհանուր գումարով: Նշված փաստաթղթերը կազմվել են «ՀԷՔՍ ՍԻՍԹԵՄՍ» ՍՊԸ-ի կողմից և 2020 թվականի օգոստոս ամսին հանձվել են ՀՀ ԱՆ քրեակատարողական ծառայությանը, որտեղ հստակ ներկայացված են անհրաժեշտ սարքավորումների բնութագրերը, քանակները և մոնտաժման էսքիզները: Իսկ գումարային հաշվարկներում՝ ՀՀ ԱՆ «Արմավիր» ՔԿ հիմնարկի տեսահսկման սարքավորումածրագրային համակարգի նախահաշվում, հաշվարկները կատարված էին Եվրոյի փոխարժեքով, հաշվի առնելով նաև այն հանգամանքը, որ համակարգում օգտագործվող բոլոր սարքավորումները արտասահմանյան արտադրության են: Նախահաշվի եզրափակիչ մասում «ՀԷՔՍ ՍԻՍԹԵՄՍ» ՍՊԸ-ն կատարել է հետևյալ գրառումը՝ «․․․ հիմք ընդունելով իրականացված միջազգային մի քանի ոլորտային հեղինակավոր կազմակերպությունների հարցումների արդյունքում ստացված արժեքները՝ ՀՀ ԱՆ «Արմավիր» քրեակատարողական հիմնարկի տեսահսկման սարքավորումածրագրային համակարգի ձեռքբերման և ներդրման համար նախնական հաշվարկներով կպահանջվի մոտ 917,730 (ինը հարյուր տասնյոթ հազար յոթ հարյուր երեսուն) Եվրո գումար ․․․», որը համաձայն 07․08․2020թ.-ի ՀՀ Կենտրոնական Բանկի կողմից հրապարակված փոխարժեքի կազմում է՝  534,118,860 ՀՀ դրամ, ներառյալ ԱԱՀ: Հետևաբար՝ ՀՀ ԱՆ «Արմավիր» քրեակատարողական հիմնարկի տեսահսկման սարքավորումածրագրային համակարգի ձեռքբերման ընդհանուր արժեքի հաշվարկների հիմքը կազմել է 917,730 Եվրո գումարը, որը հաստատուն չէ և կախված Եվրոյի փոխարժեքից կարող է ամեն օր փոփոխվել, ինչը նշանակում է, որ հաստատուն նախահաշվային արժեք՝ արտահայտված ՀՀ դրամով, Քրեակատարողական ծառայությունը չի ունեցել:

ՀՀ ԱՆ «Արմավիր» քրեակատարողական հիմնարկի տեսահսկման սարքավորումածրագրային համակարգի ձեռքբերման նպատակով կազմակերպվող գնման ընթացակարգը իրականացվել է առանց ֆինանսական միջոցների առկայության, «Գնումների մասին» ՀՀ օրենքի 15-րդ հոդվածի 6-րդ մասի 1-ին կետի համաձայն և նշված ձևով գնման ընթացակարգը կազմակերպելիս՝ գնման հայտում նախահաշվային արժեք նշելը պարտադիր չէ և կարող է չնշվել, իսկ գնման առարկայի ձեռքբերման արժեքը գոյանում է մրցույթի արդյունքում: 

2021թ.-ի հունվարի 8-ին, ՀՀ ԱՆ «Արմավիր» ՔԿ հիմնարկում տեսահսկման սարքավորումածրագրային համակարգի ձեռքբերման նպատակով հայտարարված գնման ընթացակարգի մասնակիցների կողմից ներկայացված գնման հայտերի բացման նիստից հետո, գնման ընթացակարգի գնահատող հանձնաժողովին, պատասխանատու ստորաբաժանման կողմից ներկայացվել է ՀՀ ԱՆ «Արմավիր» ՔԿ հիմնարկի տեսահսկման սարքավորումածրագրային համակարգի ձեռքբերման և ներդրման համար նախնական հաշվարկներով կատարված գնային հաշվարկի հիմքերը (սկզբնաղբյուրը)՝ «ՀԷՔՍ ՍԻՍԹԵՄՍ» ՍՊԸ-ի կողմից կազմված նախահաշվային փաստաթղթերը, որտեղ որպես հաշվարկային արժեք ներկայացված է 917,730 Եվրո գումարը: Փաստաթղթերի ներկայացման նպատակն էր՝ գնահատող հանձնաժողովը մասնակիցների գնային առաջարկները գնահատելիս, որպես հաշվարկային (շուկայական) արժեք հիմք ընդունի 917,730 Եվրոյի համարժեք դրամը, ինչն էլ գնահատող հանձնաժողովի կողմից իրականացվել է:

Վերը նշված գնման ընթացակարգի արդյունքում՝ ՀՀ արդարադատության նախարարության քրեակատարողական ծառայության և «Էլլիպս ՋիԷյ» ՍՊԸ-ի միջև 01.02.2021թ.-ին կնքվել է «ՀՀ ԱՆ ՔԿԾ-ԲՄԱՊՁԲ-21/1» ծածկագրով գնման պայմանագիր (այսուհետև` Պայմանագիր)՝ ՀՀ ԱՆ «Արմավիր» քրեակատարողական հիմնարկի տեսահսկման սարքավորումածրագրային համակարգ ձեռքբերելու վերաբերյալ, որի ընդհանուր արժեքը կազմել է՝ 586998792 (հինգ հարյուր ութսունվեց միլիոն ինը հարյուր իննսունութ հազար յոթ հարյուր իննսուներկու) ՀՀ դրամ: Նշված Պայմանագրի համար անհրաժեշտ ֆինանսական միջոցները նախատեսվել են հինգ ամիս անց, համաձայն՝ ՀՀ կառավարության 15.07.2021թ.-ի N1144-Ն որոշման և 21.07.2021թ.-ին Պայմանագրի 8.5 և 8.15 կետերի հիման վրա, կնքվել է  N1 համաձայնագիրը, որով Պայմանագիրը մտել է ուժի մեջ և սկսվել է Պայմանագրով նախատեսված ապրանքների մատակարարման գործընթացը: Ըստ կնքված համաձայնագրի Պայմանագրի կատարման վերջնաժամկետ է սահմանվել 2021թ.-ի դեկտեմբերի 25-ը ներառյալ, այսինքն Պայմանագրով նախատեսված 240 օրվա փոխարեն սահմանվել է 163 օր՝ 77 օրով պակաս, ինչպես նաև Պայմանագրի գնի 25%-ի չափով` 146749698 (մեկ հարյուր քառասունվեց միլիոն յոթ հարյուր քառասունինը հազար վեց հարյուր իննսունութ) ՀՀ դրամ, նախատեսվել է կանխավճար։

Հաշվի առնելով այն հանգամանքը, որ Պայմանագիր կնքելուց հետո Եվրոյի փոխարժեքը զգալի նվազել էր, այդ իսկ պատճառով՝ 16.12.2021թ.-ին (մինչև Հաշվեքննիչ պալատի Արձանագրության ստանալը, ՔԿԾ-ն Արձանագրությունն այն ստացել է 29.12.2021թ.-ին), ՀՀ ԱՆ քրեակատարողական ծառայությունը գրությամբ դիմել է  «Էլլիպս ՋիԷյ» ՍՊԸ-ին և առաջարկել է կատարել Պայմանագրի գնի նվազեցում: «Էլլիպս ՋիԷյ» ՍՊԸ-ն ՀՀ ԱՆ քրեակատարողական ծառայության առաջարկությունը չի մերժել և համապատասխան համաձայնագիր կնքելու միջոցով՝ 21.12.2021թ.-ին, կատարել է Պայմանագրի գնի նվազեցում՝ 52.998.792 (հիսուներկու միլիոն ինը հարյուր իննսունութ հազար յոթ հարյուր իննսուներկու) ՀՀ դրամի չափով և սահմանվել է Պայմանագրի նոր գին՝ 534000000 (հինգ հարյուր երեսունչորս միլիոն) ՀՀ դրամ, ներառյալ ԱԱՀ-ն: 

Հաշվի առնելով վերոգրյալը կարելի է արձանագրել, որ Հաշվեքննության արդյունքներով կազմված Արձանագրությամբ փաստագրված անհամապատասխանությունն վերացվել է, այն է՝ գնման հայտով ներկայացված միավորի գնի և նախագծողի կողմից հաշվարկված Տեսահսկման համակարգի միավորի գնին համարժեք փոխարժեքի միջև: Քանի որ անհամապատասխանությունը վերացվել է, ուստի 52.879.94 հազ. դրամ գումարի չափով խեղաթյուրման փաստը նույնպես բացակայում է:

Հաշվեքննողների մեկնաբանությունը
Հաշվեքննվող օբյեկտի կողմից ներկայացված պարզաբանումներում ընդգրկված փաստերը տեղի են ունեցել չորրորդ եռամսյակում և չեն վերաբերում ինն ամիսների հաշվեքննությանը: Նշված փաստերը հաշվեքննողների կողմից կուսումնասիրվեն տարեկան հաշվեքննության շրջանակներում: 
Եզրակացություն

ՔԿԾ-ն հաշվի չառնելով այն հանգամանքը, որ Տեսահսկման համակարգի ձեռքբերման համար հայտարարված մրցույթում ներկայացված գնային առաջարկը գերազանցում է գնման հայտով սահմանված միավորի գնից 52,879․94 հազ․ դրամով կնքել է  թիվ ՀՀ ԱՆ ՔԿԾ-ԲՄԱՊՁԲ-21/1 ծածկագրով պայմանագիրը 586,998․80 հազ․դրամի չափով։ Այսպիսով, առկա է անհամապատասխանություն 2017 թվականի մայիսի 4-ի «Գնումների գործընթացի կազմակերպման կարգը հաստատելու մասին» ՀՀ կառավարության թիվ 526-Ն /այսուհետ՝ Թիվ 526-Ն Որոշում/ որոշման 40—րդ կետի 5-րդ ենթակետի՝ է) պարբերության մասով՝ «բանակցությունների համար սահմանված վերջնաժամկետը լրանալու պահին, եթե դրան ներկա մասնակիցների ներկայացրած գները գերազանցում են գնման հայտով սահմանված գինը կամ նվազագույն գները հավասար են, գնման ընթացակարգն օրենքի 37-րդ հոդվածի 1-ին մասի 1-ին կետի հիման վրա հայտարարվում է չկայացած․․․»:
II. ԽԵՂԱԹՅՈՒՐՈՒՄՆԵՐԻ ՎԵՐԱԲԵՐՅԱԼ ԳՐԱՌՈՒՄՆԵՐ

6. 1120-11001՝ ՔՐԵԱԿԱՏԱՐՈՂԱԿԱՆ ԾԱՌԱՅՈՒԹՅՈՒՆՆԵՐ ԾՐԱԳՐԻ ՇՐՋԱՆԱԿՆԵՐՈՒՄ «ԿԵՆՑԱՂԱՅԻՆ ԵՎ ՀԱՆՐԱՅԻՆ ՍՆՆԴԻ ԾԱՌԱՅՈՒԹՅՈՒՆՆԵՐ» /4236/ ՏՆՏԵՍԱԳԻՏԱԿԱՆ ՀՈԴՎԱԾՈՎ ԿԱՏԱՐՎԱԾ ԾԱԽՍԵՐԻ ՎԵՐԱԲԵՐՅԱԼ

Առկա է խեղաթյուրում 5,565.54 հազ. դրամ գումարի չափով:
ՀՀ պետական բյուջեից ՔԿԾ-ի «կենցաղային և հանրային սննդի ծառայություններ» հոդվածով 2021 թվականին ՀՀ պետական բյուջեի տարեկան ճշտված պլանով նախատեսվել է հատկացնել 1,357,800.00 հազ. դրամ: 2021 թվականի հաշվետու ժամանակաշրջանի (ինն ամիս) ճշտված պլանը կազմել է՝  864,918.60 հազ. դրամ, ֆինանսավորումը կազմել է՝ 672,542.06 հազ. դրամ, իսկ  փաստացի ծախսը՝ 840,544.86 հազ. դրամ:
ՔԿԾ-ի և բաց մրցույթում հաղթող ճանաչված «Ռեդի-Սթեդի» ՍՊԸ-ի (այսուհետ Կատարող) միջև 17.11.2020 թվականին կնքվել է ՀՀ արդարադատության նախարարության թվով տասերկու քրեակատարողական հիմնարկների (այսուհետ ՔԿՀ) կարիքների համար սննդի պատրաստման ծառայությունների մատուցման պետական գնման N ՀՀ ԱՆ ՔԿԾ-ԲՄԾՁԲ-21/1 պայմանագիրը: Պայմանագրին կից տեխնիկական բնութագրի համաձայն, քրեակատարողական համակարգի բարեփոխումների և զարգացման ներկա պահանջներից ելնելով, ինչպես նաև համակարգի բնականոն աշխատանքը կազմակերպելու նպատակով` ՔԿՀ կարիքների համար անհրաժեշտ է, թվով տասերկու ՔԿՀ-ներում   պահվող կալանավորված անձանց և դատապարտյալների համար ձեռքբերել պատրաստի սննդի մատուցման ծառայություններ (ներառյալ հացը), որը իրենից ներկայացնում է սննդամթերքի ձեռքբերման, սննդի պատրաստման և հատկացման արդյունավետ համակարգ: Պայմանագրով սահմանված սննդի պատրաստման և հատկացման արդյունավետ համակարգը ենթադրում է որ այդ գործառույթները պետք է կատարվեն ամբողջովին  «Ռեդի Սթեդի» ՍՊԸ-ի աշխատակիցների միջոցով և վարձատրվեն «Ռեդի Սթեդի» ՍՊԸ-ի կողմից: Առկա է անհամապատասխանություն «Գնումների մասին» ՀՀ օրենքի 39-րդ հոդվածի 1-ին մասով սահմանված պահանջների հետ, այն է՝  «Պայմանագրի գնի հաշվարկը պետք է ներառի տվյալ գնման պայմանագրի կատարումն ապահովելու նպատակով կատարվելիք բոլոր վճարները (ծախսերը), այդ թվում` հարկերի, տուրքերի, փոխադրման, ապահովագրման ծախսերը, պարգևավճարները և ակնկալվող շահույթը», ինչպես նաև ՔԿՀ կարիքների համար սննդի պատրաստման ծառայությունների մատուցման պետական գնման N ՀՀ ԱՆ ՔԿԾ-ԲՄԾՁԲ-21/1 պայմանագրի 4.1 կետով սահմանված պահանջների մասով, այն է՝ « …մատուցման ենթակա ծառայության գինը կազմել է 1,357,800.00 հազ. դրամ և այն ներառում է Կատարողի կողմից իրականացվող բոլոր ծախսերը` այդ թվում հարկերը, տուրքերը և ՀՀ օրենդրությամբ սահմանված այլ վճարները:
Ստորև աղյուսակում ներկայացված է ՔԿԾ-ի կողմից տրամադրված 2021 թվականի առաջին ինն ամիսներին ՔԿՀ-ներում աշխատող և ՔԿԾ-ի բյուջեի միջոցների հաշվին վարձատրվող դատապարտյալների վերաբերյալ տեղեկատվություն, այն է՝
ՔԿՀ-ներում աշխատող դատապարտյալների թվաքանակ        
Աղյուսակ 3
	 
	 ՔԿՀ
	Հունվար
	Փետրվար
	Մարտ
	Ապրիլ
	Մայիս
	Հունիս
	Հուլիս
	Օգոստոս
	Սեպտեմբեր

	1
	Սևան
	6
	5
	4
	5
	5
	5
	4
	5
	4

	2
	Կոշ
	10
	11
	11
	11
	11
	12
	11
	11
	9

	3
	Արթիկ
	13
	12
	12
	13
	13
	13
	14
	13
	14

	4
	Աբովյան
	15
	13
	13
	14
	15
	13
	13
	13
	13

	5
	ԴՀ
	4
	5
	5
	5
	5
	6
	6
	5
	5

	6
	Նուբարաշեն
	3
	3
	3
	3
	3
	3
	3
	4
	3

	7
	Գորիս
	4
	4
	4
	4
	3
	3
	3
	2
	2

	8
	Վանաձոր
	4
	5
	4
	5
	5
	5
	5
	4
	4

	9
	Վարդաշեն
	12
	7
	9
	9
	7
	7
	6
	6
	5

	10
	Հրազդան
	5
	5
	4
	4
	4
	4
	4
	4
	4

	11
	Արմավիր
	12
	11
	10
	10
	10
	10
	10
	9
	8

	 
	Ընդամենը
	88
	81
	79
	83
	81
	81
	79
	76
	71


       ՔԿՀ-ների առաջին ինն ամիսների աշխատող դատապարտյալների աշխատավարձի ըստ հաստիքների և դրույքաչափերի բախշման տեղեկատվության վերլուծությունից պարզվել է, որ հաստիքացուցակում առկա՝ ճաշարանի բանվորի, խոհանոցի բանվորի և խոհարարի օգնականի հաստիքները, որոնց հաշվարկված աշխատավարձի  գումարները ըստ ամիսների կազմում էր՝ 5,097.08 հազ. դրամ, փոխվել են և ՔԿԾ-ն  շտկել է ՔԿՀ-ներում աշխատող դատապարտյալների հաստիքների վերաբերյալ անհամապատասխանությունները: Բացառություն է կազմում «Աբովյան» ՔԿՀ-ում 2021թ. ապրիլ ամսից «խոհանոցի սպասարկող» հաստիքով աշխատող դատապարտյալ Ա.Կ.-ի հաստիքը, որի աշխատավարձի հաշվարկը ներկայացվում է աղյուսակով.
Աղյուսակ 4
	ՔԿՀ
	Ազգանուն, անուն
	Պաշտոն
	Հաշվարկված աշխատավարձ /հազ. դրամ/

	
	
	
	Ապրիլ
	Մայիս 
	Հունիս
	Հուլիս 
	Օգոստոս
	Սեպտեմբեր
	Ընդամենը

	Աբովյան
	Ա.Կ.
	Խոհանոցի սպասարկող
	47.65
	70.47
	70.47
	93.29
	93.29
	93.29
	468.46


       Արդյունքում՝ ՔԿԾ-ն տասներկու ՔԿՀ կարիքների համար անհրաժեշտ սննդի պատրաստման և մատուցման ծառայությունների համար կնքելով պայմանագիր «Ռեդի-Սթեդի» ՍՊԸ-ի հետ, թվով յոթ ՔԿՀ-ների աշխատող դատապարտյալների հաստիքացուցակներում սահմանել և հաստատել է 15 հաստիք, որոնց վարձատրությունն ըստ պայմանագրի պետք է կատարվեր «Ռեդի Սթեդի» ՍՊԸ-ի հաշվին, որոնց համար 2021 թվականի առաջին ինն ամսում ՔԿԾ-ի բյուջեից հաշվարկվել է՝       5,097.08 + 468.46 = 5,565.54 հազ. դրամ աշխատավարձ:      

Առկա է անհամապատասխանություն «Գնումների մասին» ՀՀ օրենքի 39-րդ հոդվածի 1-ին մասով սահմանված պահանջների հետ, ինչպես նաև ՔԿՀ կարիքների համար սննդի պատրաստման ծառայությունների մատուցման պետական գնման N ՀՀ ԱՆ ՔԿԾ-ԲՄԾՁԲ-21/1 պայմանագրի 4.1 կետով սահմանված պահանջների մասով: Նշված անհամապատասխանությունները հանգեցրել են խեղաթյուրման 5,565.54 հազ. դրամի չափով:
Հաշվեքննության օբյեկտի արձագանքը
Սննդի պատրաստման ծառայությունների տեխնիկական բնութագրում նշված է, որ ՀՀ ԱՆ  քրեակատարողական հիմնարկներում պահվող կալանավորված անձանց և դատապարտյալների համար ձեռքբերվող սննդի պատրաստման ծառայությունն իրենից ներկայացնում է սննդամթերքի ձեռքբերման, սննդի պատրաստման և հատկացման արդյունավետ համակարգ, քանի որ սննդամթերքը ձեռք բերելուց, սնունդը պատրաստելուց հետո՝ հաջորդ քայլը պետք է լինի այդ պատրաստի սննդի հատկացումը: Սննդի հատկացում չի նշանակում այն հատկացնել անմիջապես կալանավորված անձանց և/կամ դատապարտյալներին, այն կարող է հատկացվել ՀՀ ԱՆ քրեակատարողական հիմնարկի պատասխանատու անձին:

ՀՀ ԱՆ քրեակատարողական ծառայությունը շտկել է «Աբովյան» ՔԿՀ-ում աշխատող դատապարտյալի հաստիքի վերաբերյալ անհամապատասխանությունը: 

Կից ներկայացվում է  «Աբովյան» ՔԿՀ-ում 2021թ.-ի ապրիլ ամսից «խոհանոցի սպասարկող» հաստիքով աշխատող դատապարտյալ Ա.Կ.-ի աշխատանքային պայմանագրի պատճեն:

       Հաշվեքննողների մեկնաբանությունը
Պետք է նշել, որ ՔԿՀ-ների աշխատող դատապարտյալների առաջին ինը ամիսների հաստիքացուցակում առկա՝ ճաշարանի բանվորի, խոհանոցի բանվորի և խոհարարի օգնականի հաստիքները փոխվել են և ՔԿԾ-ն շտկել է ՔԿՀ-ներում աշխատող դատապարտյալների հաստիքների վերաբերյալ անհամապատասխանությունները: Սակայն, արձանագրված 5,565.54 հազ. դրամի չափով խեղաթյուրումը չի վերացվել:
Եզրակացություն
Թվով յոթ ՔԿՀ-ներում աշխատող 15 դատապարտյալների համար սահմանված հաստիքները ֆինանսավորվել է ՔԿԾ-ի կողմից, այնինչ նշված վարձատրության ծախսը՝ ըստ Պայմանագրի պետք է իրականացվեր «Ռեդի Սթեդի» ՍՊԸ-ի կողմից իրականացվող սննդի մատուցման շրջանակներում: Առկա է անհամապատասխանություն «Գնումների մասին» ՀՀ օրենքի 39-րդ հոդվածի 1-ին մասով սահմանված պահանջների հետ, ինչպես նաև ՔԿՀ կարիքների համար սննդի պատրաստման ծառայությունների մատուցման պետական գնման N ՀՀ ԱՆ ՔԿԾ-ԲՄԾՁԲ-21/1 պայմանագրի 4.1 կետով սահմանված պահանջների մասով: Նշված անհամապատասխանության հետևանքով առկա է խեղաթյուրում 5,565.54 հազ. դրամի չափով:
7. 1120-31002՝ ՔՐԵԱԿԱՏԱՐՈՂԱԿԱՆ ԾԱՌԱՅՈՒԹՅԱՆ ԿԱՐՈՂՈՒԹՅՈՒՆՆԵՐԻ ԶԱՐԳԱՑՄԱՆ ԵՎ ՀԱԳԵՑՎԱԾՈՒԹՅԱՆ ԱՊԱՀՈՎՄԱՆ ԾՐԱԳՐԻ ՇՐՋԱՆԱԿՆԵՐՈՒՄ ՀՀ ԱՆ ՔԿԾ-ԲՄԱՊՁԲ-21/1 ԾԱԾԿԱԳՐՈՎ ԳՆՄԱՆ ԸՆԹԱՑԱԿԱՐԳԻ ԱՐԴՅՈՒՆՔՈՒՄ ԿՆՔՎԱԾ ՊԱՅՄԱՆԱԳՐԻ ՎԵՐԱԲԵՐՅԱԼ 

Առկա է խեղաթյուրում  52.879.94 հազ.դրամ գումարի չափով։
 «Վարչական սարքավորումներ»  հոդվածով 2021 թվականին ՀՀ պետական բյուջեի տարեկան ճշտված պլանով նախատեսվել է ՔԿԾ-ին հատկացնել 586,998.80 հազ.դրամ: 2021 թվականի ինն ամիսների ճշտված պլանը կազմել է 586,998.80 հազ.դրամ, դրամարկղային ծախսը՝ 146,749.70 հազ.դրամ:
Արմավիր ՔԿՀ-ի տեսադիտման և տեսահսկման արդի համակագի /այսուհետ՝ Տեսահսկման համակարգ/ ձեռքբերման համար հաստատվել է գնումների էլեկտրոնային համակարգի /ARMEPS/ միջոցով ՀՀ ԱՆ ՔԿԾ-ԲՄԱՊՁԲ-21/1 ծածկագրով բաց մրցույթի ձևով գնումներ կատարելու ընթացակարգ։ 

2020 թվականի նոյեմբերի 26-ին հրապարակված հրավերի համաձայն, գնման գործընթացը կազմակերպվել է «Գնումների մասին» ՀՀ օրենքի 15-րդ հոդվածի, 6-րդ մասով։  

Գնման հայտով սահմանված «տեխնիկական բնութագիր-գնման ժամանակացույցում միավորի գինը սահմանվել է 534,118․86 հազ․ դրամ։

Տեսահսկման համակարգի նախագծանախահաշվային փաստաթղթերի կազմումն իրականացվել է «Հէքս Սիսթեմս» ՍՊԸ-ի կողմից։  Ըստ վերջինիս կողմից 2020 թվականի օգոստոսի 6-ին ներկայացված հաշվարկի՝ Տեսահսկման համակարգի արժեքը որոշվել է միջազգային հեղինակավոր մի քանի կազմակերպություններին կատարված հարցումների արդյունքում ստացված տվյալների հիման վրա։ Շուկայի ուսումնասիրության արդյունքում, Տեսահսկման համակարգի արժեքը ըստ նախագծողի 2020 թվականի օգոստոսի 7-ի դրությամբ կազմել է 917,730 եվրո, համարժեք 534,118․86 հազ․ ՀՀ դրամ։ Պատասխանատու ստորաբաժանման կողմից նույն գումարի չափով ներկայացվել է գնման հայտ: Սակայն հաշվեքննությամբ պարզվել է, որ 2020 թվականի օգոստոսի 7-ի դրությամբ Կենտրոնական բանկի կողմից սահմանված  1 եվրոի փոխարժեքը կազմել է 573․17 դրամ,  հետևաբար Տեսահսկման համակարգի արժեքը 2020 թվականի օգոստոսի 7-ի դրությամբ կկազմի 526,015․30 հազ․դրամ /917,730 *573․17/, կամ նախագծողի կողմից 917,730 եվրոին համարժեք դրամը նույն օրվա դրությամբ 8,103․56 հազ․դրամով  ավելի է հաշվարկվել։ 

Առկա է անհամապատասխանություն գնման հայտով ներկայացված միավորի գնի և նախագծողի կողմից հաշվարկված Տեսահսկման համակարգի միավորի գնին համարժեք փոխարժեքի միջև։ 

Տեսահսկման համակարգի ձեռքբերման համար ՀՀ ԱՆ ՔԿԾ-ԲՄԱՊՁԲ-21/1 ծածկագրով կազմակերպված բաց մրցույթին գնային առաջարկներ են ներկայացրել «Էլլիպս Ջիէյ» ՍՊԸ-ն և «Տելեկոմ Արմենիա» ՓԲԸ-ն, որոնց գնային առաջարկները կազմել են համապատասխանաբար՝ 979,980․80 հազ․դրամ /ներառյալ ԱԱՀ-ն/ և  888,000․00 հազ․դրամ /ներառյալ ԱԱՀ-ն/ ։ 
Քանի որ, մասնակիցների կողմից ներկայացվել է գնման հայտով սահմանված միավորի գնից ավելի գնային առաջարկներ, այդ իսկ պատճառով մասնակիցները հրավիրվել են առաջարկված գների նվազեցման շուրջ բանակցությունների։ Բանակցությունների արդյունքում, «Էլլիպս Ջիէյ» ՍՊԸ-ն գնային առաջարկը նվազեցրել է մինչև 586,998․80 հազ․դրամ, իսկ «Տելեկոմ Արմենիա» ՓԲԸ-ի գնային առաջարկը մնացել է անփոփոխ։ 

Գնահատող հանձնաժողովի 2021 թվականի հունվարի 12-ի թիվ 3 արձանագրության համաձայն «Էլլիպս Ջիէյ» ՍՊԸ-ն ճանաչվել է հաղթող։ Պետք է նշել, որ հանձնաժողովի կողմից  նվազագույն գնով հաղթող ճանաչված «Էլլիպս Ջիէյ» ՍՊԸ-ի 586,998․80 հազ․դրամ գնային առաջարկը 52,879․94 հազ․ դրամով /586,998․80 - 534,118․86/ ավելի է գնման հայտով սահմանված միավորի գնից։  

Այսպիսով, առկա է անհամապատասխանություն 2017 թվականի մայիսի 4-ի «Գնումների գործընթացի կազմակերպման կարգը հաստատելու մասին» ՀՀ կառավարության թիվ 526-Ն /այսուհետ՝ Թիվ 526-Ն Որոշում/ որոշման 40—րդ կետի 5-րդ ենթակետի՝ է) պարբերության մասով՝ «բանակցությունների համար սահմանված վերջնաժամկետը լրանալու պահին, եթե դրան ներկա մասնակիցների ներկայացրած գները գերազանցում են գնման հայտով սահմանված գինը կամ նվազագույն գները հավասար են, գնման ընթացակարգն օրենքի 37-րդ հոդվածի 1-ին մասի 1-ին կետի հիման վրա հայտարարվում է չկայացած․․․»:

Վերոնշյալ անհամապատասխանությունը հանգեցրել է խեղաթյուրման 52,879․94 հազ․ դրամ գումարի չափով։

Այսպիսով, ՔԿԾ-ն հաշվի չառնելով այն հանգամանքը, որ ներկայացված գնային առաջարկը գերազանցում է հայտով սահմանված գինը  «Էլլիպս Ջիէյ» ՍՊԸ-ի հետ 2021 թվականի փետրվարի 1-ին կնքել է  թիվ ՀՀ ԱՆ ՔԿԾ-ԲՄԱՊՁԲ-21/1 ծածկագրով պայմանագիր 586,998․80 հազ․դրամի չափով։ 

2021 թվականի փետրվարի 1-ին Տեսահսկման համակարգի ձեռքբերման համար անհրաժեշտ ֆինանսական միջոցների նախատեսման համար ՔԿԾ-ն դիմել է ՀՀ արդարադատության նախարարությանը։ Միաժամանակ նշելով, որ պատասխանատու ստորաբաժանման հայտով նախահաշվային գինը կազմել է 917,730 եվրոին համարժեք՝  587,108․60 հազ․ դրամ։ Պետք է նշել, որ պատասխանատու ստորաբաժանման կողմից նման գնային հայտ ներկայացված չէ։ 
ՀՀ արդարադատության նախարարության կողմից ներկայացված  հիմնավորման համաձայն ՀՀ կառավարությունը 2021 թվականի հուլիսի 15-ի թիվ 1144-Ն որոշմամբ, հոդվածային վերաբաշխման միջոցով ՔԿԾ-ին հատկացրել է 586,998․80 հազ․դրամ։ 

Համաձայն  «Գնումների մասին» ՀՀ օրենքի 15-րդ հոդվածի 6-րդ մասի՝ «մինչև ֆինանսական միջոցներ նախատեսվելը սույն օրենքով սահմանված կարգով կարող է կնքվել պայմանագիր` պայմանով, որ դրա շրջանակներում գնում կարող է կատարվել անհրաժեշտ ֆինանսական միջոցներ նախատեսվելու դեպքում: Սույն մասի համաձայն կնքված պայմանագիրը լուծվում է, եթե այն կնքելու օրվան հաջորդող վեց ամսվա ընթացքում պայմանագրի կատարման համար ֆինանսական միջոցներ չեն նախատեսվել»: 

ՀՀ կառավարության 2021 թվականի հուլիսի 15-ի թիվ 1144-Ն որոշման համաձայն  2021 թվականի  հուլիսի 21-ին ՔԿԾ-ի և «Էլլիպս Ջիէյ» ՍՊԸ-ի միջև կնքվել է համաձայնագիր։ Համաձայնագրով աշխատանքների կատարման վերջնաժամկետ է սահմանվել 2021 թվականի դեկտեմբերի 25-ը, ինչպես նաև սահմանվել է կանխավճարի հատկացում Պայմանագրի գնի 25 տոկոսի չափով՝ 146,749․70 հազ․ դրամ և 2021 թվականի հուլիսի 23-ի հանձնարարագրի համաձայն կատարողին է փոխանցվել վերը նշված կանխավճարը ։ 
Հաշվեքննության օբյեկտի արձագանքը

ՀՀ ԱՆ քրեակատարողական ծառայության կարիքների համար` ՀՀ ԱՆ «Արմավիր» ՔԿ հիմնարկում տեսահսկման սարքավորումածրագրային համակարգի ներդրման նախագծանախահաշվային փաստաթղթերի կազմման ծառայությունների ձեռքբերման նպատակով 2020 թ.-ի ընթացքում իրականացվել է գնման ընթացակարգ, որի հաղթող մասնակցի՝ «ՀԷՔՍ ՍԻՍԹԵՄՍ» ՍՊԸ-ի, հետ 29.06.2020թ.-ին կնքվել է նախագծանախահաշվային փաստաթղթերի կազմման ծառայությունների ձեռքբերման պայմանագիր՝ 100000 ՀՀ դրամ ընդհանուր գումարով: Նշված փաստաթղթերը կազմվել են «ՀԷՔՍ ՍԻՍԹԵՄՍ» ՍՊԸ-ի կողմից և 2020 թվականի օգոստոս ամսին հանձվել են ՀՀ ԱՆ քրեակատարողական ծառայությանը, որտեղ հստակ ներկայացված են անհրաժեշտ սարքավորումների բնութագրերը, քանակները և մոնտաժման էսքիզները: Իսկ գումարային հաշվարկներում՝ ՀՀ ԱՆ «Արմավիր» ՔԿ հիմնարկի տեսահսկման սարքավորումածրագրային համակարգի նախահաշվում, հաշվարկները կատարված էին Եվրոյի փոխարժեքով, հաշվի առնելով նաև այն հանգամանքը, որ համակարգում օգտագործվող բոլոր սարքավորումները արտասահմանյան արտադրության են: Նախահաշվի եզրափակիչ մասում «ՀԷՔՍ ՍԻՍԹԵՄՍ» ՍՊԸ-ն կատարել է հետևյալ գրառումը՝ «․․․ հիմք ընդունելով իրականացված միջազգային մի քանի ոլորտային հեղինակավոր կազմակերպությունների հարցումների արդյունքում ստացված արժեքները՝ ՀՀ ԱՆ «Արմավիր» քրեակատարողական հիմնարկի տեսահսկման սարքավորումածրագրային համակարգի ձեռքբերման և ներդրման համար նախնական հաշվարկներով կպահանջվի մոտ 917,730 (ինը հարյուր տասնյոթ հազար յոթ հարյուր երեսուն) Եվրո գումար ․․․», որը համաձայն 07․08․2020թ.-ի ՀՀ Կենտրոնական Բանկի կողմից հրապարակված փոխարժեքի կազմում է՝  534,118,860 ՀՀ դրամ, ներառյալ ԱԱՀ: Հետևաբար՝ ՀՀ ԱՆ «Արմավիր» քրեակատարողական հիմնարկի տեսահսկման սարքավորումածրագրային համակարգի ձեռքբերման ընդհանուր արժեքի հաշվարկների հիմքը կազմել է 917,730 Եվրո գումարը, որը հաստատուն չէ և կախված Եվրոյի փոխարժեքից կարող է ամեն օր փոփոխվել, ինչը նշանակում է, որ հաստատուն նախահաշվային արժեք՝ արտահայտված ՀՀ դրամով, Քրեակատարողական ծառայությունը չի ունեցել:

ՀՀ ԱՆ «Արմավիր» քրեակատարողական հիմնարկի տեսահսկման սարքավորումածրագրային համակարգի ձեռքբերման նպատակով կազմակերպվող գնման ընթացակարգը իրականացվել է առանց ֆինանսական միջոցների առկայության, «Գնումների մասին» ՀՀ օրենքի 15-րդ հոդվածի 6-րդ մասի 1-ին կետի համաձայն և նշված ձևով գնման ընթացակարգը կազմակերպելիս՝ գնման հայտում նախահաշվային արժեք նշելը պարտադիր չէ և կարող է չնշվել, իսկ գնման առարկայի ձեռքբերման արժեքը գոյանում է մրցույթի արդյունքում: 

2021թ.-ի հունվարի 8-ին, ՀՀ ԱՆ «Արմավիր» ՔԿ հիմնարկում տեսահսկման սարքավորումածրագրային համակարգի ձեռքբերման նպատակով հայտարարված գնման ընթացակարգի մասնակիցների կողմից ներկայացված գնման հայտերի բացման նիստից հետո, գնման ընթացակարգի գնահատող հանձնաժողովին, պատասխանատու ստորաբաժանման կողմից ներկայացվել է ՀՀ ԱՆ «Արմավիր» ՔԿ հիմնարկի տեսահսկման սարքավորումածրագրային համակարգի ձեռքբերման և ներդրման համար նախնական հաշվարկներով կատարված գնային հաշվարկի հիմքերը (սկզբնաղբյուրը)՝ «ՀԷՔՍ ՍԻՍԹԵՄՍ» ՍՊԸ-ի կողմից կազմված նախահաշվային փաստաթղթերը, որտեղ որպես հաշվարկային արժեք ներկայացված է 917,730 Եվրո գումարը: Փաստաթղթերի ներկայացման նպատակն էր՝ գնահատող հանձնաժողովը մասնակիցների գնային առաջարկները գնահատելիս, որպես հաշվարկային (շուկայական) արժեք հիմք ընդունի 917,730 Եվրոյի համարժեք դրամը, ինչն էլ գնահատող հանձնաժողովի կողմից իրականացվել է:

Վերը նշված գնման ընթացակարգի արդյունքում՝ ՀՀ արդարադատության նախարարության քրեակատարողական ծառայության և «Էլլիպս ՋիԷյ» ՍՊԸ-ի միջև 01.02.2021թ.-ին կնքվել է «ՀՀ ԱՆ ՔԿԾ-ԲՄԱՊՁԲ-21/1» ծածկագրով գնման պայմանագիր (այսուհետև` Պայմանագիր)՝ ՀՀ ԱՆ «Արմավիր» քրեակատարողական հիմնարկի տեսահսկման սարքավորումածրագրային համակարգ ձեռքբերելու վերաբերյալ, որի ընդհանուր արժեքը կազմել է՝ 586998792 (հինգ հարյուր ութսունվեց միլիոն ինը հարյուր իննսունութ հազար յոթ հարյուր իննսուներկու) ՀՀ դրամ: Նշված Պայմանագրի համար անհրաժեշտ ֆինանսական միջոցները նախատեսվել են հինգ ամիս անց, համաձայն՝ ՀՀ կառավարության 15.07.2021թ.-ի N 1144-Ն որոշման և 21.07.2021թ.-ին Պայմանագրի 8.5 և 8.15 կետերի հիման վրա, կնքվել է  N1 համաձայնագիրը, որով Պայմանագիրը մտել է ուժի մեջ և սկսվել է Պայմանագրով նախատեսված ապրանքների մատակարարման գործընթացը: Ըստ կնքված համաձայնագրի Պայմանագրի կատարման վերջնաժամկետ է սահմանվել 2021թ.-ի դեկտեմբերի 25-ը ներառյալ, այսինքն Պայմանագրով նախատեսված 240 օրվա փոխարեն սահմանվել է 163 օր՝ 77 օրով պակաս, ինչպես նաև Պայմանագրի գնի 25%-ի չափով` 146749698 (մեկ հարյուր քառասունվեց միլիոն յոթ հարյուր քառասունինը հազար վեց հարյուր իննսունութ) ՀՀ դրամ, նախատեսվել է կանխավճար։

Հաշվի առնելով այն հանգամանքը, որ Պայմանագիր կնքելուց հետո Եվրոյի փոխարժեքը զգալի նվազել էր, այդ իսկ պատճառով՝ 16.12.2021թ.-ին (մինչև Հաշվեքննիչ պալատի Արձանագրության ստանալը, ՔԿԾ-ն Արձանագրությունն այն ստացել է 29.12.2021թ.-ին), ՀՀ ԱՆ քրեակատարողական ծառայությունը գրությամբ դիմել է  «Էլլիպս ՋիԷյ» ՍՊԸ-ին և առաջարկել է կատարել Պայմանագրի գնի նվազեցում: «Էլլիպս ՋիԷյ» ՍՊԸ-ն ՀՀ ԱՆ քրեակատարողական ծառայության առաջարկությունը չի մերժել և համապատասխան համաձայնագիր կնքելու միջոցով՝ 21.12.2021թ.-ին, կատարել է Պայմանագրի գնի նվազեցում՝ 52.998.792 (հիսուներկու միլիոն ինը հարյուր իննսունութ հազար յոթ հարյուր իննսուներկու) ՀՀ դրամի չափով և սահմանվել է Պայմանագրի նոր գին՝ 534000000 (հինգ հարյուր երեսունչորս միլիոն) ՀՀ դրամ, ներառյալ ԱԱՀ-ն: 

Հաշվի առնելով վերոգրյալը կարելի է արձանագրել, որ Հաշվեքննության արդյունքներով կազմված Արձանագրությամբ փաստագրված անհամապատասխանությունն վերացվել է, այն է՝ գնման հայտով ներկայացված միավորի գնի և նախագծողի կողմից հաշվարկված Տեսահսկման համակարգի միավորի գնին համարժեք փոխարժեքի միջև: Քանի որ անհամապատասխանությունը վերացվել է, ուստի 52.879.94 հազ. դրամ գումարի չափով խեղաթյուրման փաստը նույնպես բացակայում է:
Հաշվեքննողների մեկնաբանությունը
Հաշվեքննվող օբյեկտի կողմից ներկայացված պարզաբանումներում ընդգրկված փաստերը տեղի են ունեցել 2021 թվականի չորրորդ եռամսյակում և չեն վերաբերում ինն ամիսների հաշվեքննությանը: Նշված փաստերը հաշվեքննողների կողմից կուսումնասիրվեն տարեկան հաշվեքննության շրջանակներում: 

Եզրակացություն

ՔԿԾ-ն հաշվի չառնելով այն հանգամանքը, որ Տեսահսկման համակարգի ձեռքբերման համար հայտարարված մրցույթում ներկայացված գնային առաջարկը գերազանցում է գնման հայտով սահմանված միավորի գնից 52,879․94 հազ․ դրամով կնքել է  թիվ ՀՀ ԱՆ ՔԿԾ-ԲՄԱՊՁԲ-21/1 ծածկագրով պայմանագիրը 586,998․80 հազ․դրամի չափով։ Այսպիսով, առկա է անհամապատասխանություն 2017 թվականի մայիսի 4-ի «Գնումների գործընթացի կազմակերպման կարգը հաստատելու մասին» ՀՀ կառավարության թիվ 526-Ն /այսուհետ՝ Թիվ 526-Ն Որոշում/ որոշման 40—րդ կետի 5-րդ ենթակետի՝ է) պարբերության մասով՝ «բանակցությունների համար սահմանված վերջնաժամկետը լրանալու պահին, եթե դրան ներկա մասնակիցների ներկայացրած գները գերազանցում են գնման հայտով սահմանված գինը կամ նվազագույն գները հավասար են, գնման ընթացակարգն օրենքի 37-րդ հոդվածի 1-ին մասի 1-ին կետի հիման վրա հայտարարվում է չկայացած․․․»:
Վերոնշյալ անհամապատասխանությունը հանգեցրել է խեղաթյուրման 52,879․94 հազ․ դրամ գումարի չափով։

III. ՀԱՇՎԵՔՆՆՈՒԹՅԱՄԲ ԱՐՁԱՆԱԳՐՎԱԾ ԱՅԼ ՓԱՍՏԵՐ

8. ՔՐԵԱԿԱՏԱՐՈՂԱԿԱՆ ՀԻՄԱՐԿՆԵՐՈՒՄ ՊԱՀՎՈՂ ԿԱԼԱՆԱՎՈՐՆԵՐԻ ԵՎ ՔՐԵԱԿԱՏԱՐՈՂԱԿԱՆ ՀԻՄՆԱՐԿԻ ԱՇԽԱՏԱԿԻՑՆԵՐԻ ՀԱՐԱԲԵՐԱԿՑՈՒԹՅԱՆ ՎԵՐԱԲԵՐՅԱԼ

Հաշվեքննության ընթացքում ուսումնասիրվել է քրեակատարողական հիմնարկներում պահվող կալանավորների և քրեկատաողական հիմնարկների աշխատակիցների հարաբերակցությունը, որի արդյունքում պարզվել է, որ մեկ կալանավորի համար` ըստ երրորդ եռամսյակի տեղեկատվության միջինում կազմում է`
Աղյուսակ 5
	Հ/Հ 
	ՔԿԾ անվանունը
	Կալանավորված անձանց միջին թիվը երրորդ եռամսյակում
	ՔԿԾ աշխատակիցների միջին թիվը երրորդ եռամսյակում
	Մեկ կալանավորին ընկնող քրեակատարողական ծառայողի հաստիքային միավոր



	 
	ÀÝ¹³Ù»ÝÁ
	2055
	1927
	0,9

	1.
	§ê¨³Ý¦
	82
	182
	2,2

	2.
	§Îáß¦
	65
	167
	2,5

	3.
	§²ñÃÇÏ¦
	144
	204
	1,4

	4.
	§²µáíÛ³Ý¦
	64
	141
	2,1

	5.
	§¸³ï³å.  ÑÇí³Ý¹.¦
	117
	162
	1,3

	6.
	§Üáõµ³ñ³ß»Ý¦
	308
	229
	0,7

	7.
	§ì³Ý³Óáñ¦
	144
	174
	1,2

	8.
	§¶áñÇë¦
	75
	102
	1,3

	9.
	§ì³ñ¹³-ß»Ý¦
	113
	150
	1,3

	10.
	§Ðñ³½¹³Ý¦
	156
	120
	0,7

	11.
	§²ñÙ³íÇñ¦
	785
	296
	0,3


 Ինչպես երևում է աղյուսակից, մեկ կալանավորին պահելու համար նախատեսված քրեակատարողական հիմնարկի աշխատակիցների հաստիքային դրույքները տարբեր են և կազմում են 0,3-2,5 հաստիքային միավոր։
ՀԵՏՀՍԿՈՂԱԿԱՆ ԳՈՐԾԸՆԹԱՑ
	№
	Անհամապատասխանություն/ խեղաթյուրում
	Վերացված է/ վերացված չէ/ ընթացքում է

	Հիմնավորումներ

	Ծանոթություն

	1.1ՔԿԾ-ի ՀՀ ԱՆ ՔԿԾ-ԳՀԱՇՁԲ-21/1 ծածկագրով պայմանագրին կից տեխնիկական բնութագրով սահմանված աշխատանքների կատարման համար հիմնականում թերությունների ակտեր չեն կազմվել: Առկա է անհամապատասխանություն ՀՀ Կառավարության 2015թ. մարտի 19-ի Հայաստանի Հանրապետությունում կառուցապատման նպատակով թույլտվությունների և այլ փաստաթղթերի տրամադրման կարգը հաստատելու և ՀՀ կառավարության մի շարք որոշումներ ուժը կորցրած ճանաչելու մասին թիվ 596-Ն որոշման հավելված 4-ի 1-ին բաժնի 2-րդ կետի, ինչպես նաև կնքված 2021 թվականի հունվարի 25-ին ՔԿԾ-ի և «Սուբաշին» ՍՊԸ-ի միջև կնքված թիվ ՀՀ ԱՆ ՔԿԾ-ԳՀԱՇՁԲ-21/1 պայմանագրի պահանջների հետ։
1.2 Արմավիր ՔԿՀ-ի կողմից 16,516.64 հազ.դրամ ընթացիկ նորոգման ծախսերը ներառել են «Արմավիր» ՔԿՀ-ի վարչական մասնաշենքի տանիքի հիմնանորոգման աշխատանքները, որոնք իրականացվել է «Շենքերի և կառույցների ընթացիկ նորոգում և պահպանում»  հոդվածով՝ «Շենքերի և շինությունների կապիտալ վերանորոգում» տնտեսագիտական դասակարգման 5113 հոդվածի փոխարեն: Առկա է անհամապատասխանություն ՀՀ Կառավարության 2015թ մարտի 19-ի Հայաստանի Հանրապետությունում կառուցապատման նպատակով թույլտվությունների և այլ փաստաթղթերի տրամադրման կարգը հաստատելու և ՀՀ կառավարության մի շարք որոշումներ ուժը կորցրած ճանաչելու մասին թիվ 596-Ն որոշման հավելված 4-ի 6-րդ կետի 4-րդ ենթակետի Ժ պարբերության մասով:
Առկա է անհամապատասխանություն ՀՀ ֆինանսների և էկոնոմիկայի նախարարի 2007 թվականի հունվարի 9-ի ՀՀ ֆինանսների և էկոնոմիկայի նախարարի հրամանով հաստատված ՀՀ բյուջետային և հանրային հատվածի հաշվապահական հաշվառման դասակարգումները և դրանց կիրառման ցուցումները հաստատելու մասին թիվ 5 հրամանի հավելված 16-ի հետ։
1.3 Ապամոնտաժված տանիքի համար չի կազմվել պիտանելիության, որակի գնահատման և ընդունման-հանձման վերաբերյալ ակտ։ Առկա է անհամապատասխանություն ՀՀ ֆինանսների նախարարի 2016 թվականի մարտի 9-ի «Հանրային հատվածի կազմակերպությունների գործառնությունների փաստաթղթավորման և փաստաթղթաշրջանառության օրինակելի ուղեցույցը հաստատելու մասին» թիվ 142-Ա հրամանի 1.16 կետի պահանջների հետ։
Առկա է անհամապատասխանություն «ՀՀ Կառավարության գնումների գործընթացի կազմակերպման կարգը հաստատելու և Հայաստանի Հանրապետության կառավարության 2011 թվականի փետրվարի 10-ի թիվ 168-ն որոշումն ուժը կորցրած ճանաչելու մասին 2017 թվականի մայիսի 4-ի թիվ 526-Ն որոշման պահանջների հետ:
	Վերացված չէ
	Հաշվեքննության օբյեկտի արձագանքը տես ընթացիկ եզրակացության 1-ին և 6-րդ կետերում
	Հարցը կուսումնասիրվի հաջորդ հաշվեքննության ընթացքում

	2
	Արմավիր ՔԿՀ-ի համար Տեսահսկման համակարգի ձեռքբերման համար հայտարարված մրցույթում ներկայացված գնային առաջարկը գերազանցել է գնման հայտով սահմանված միավորի գնից 52,879․94 հազ․ դրամով: Սակայն կնքվել է  թիվ ՀՀ ԱՆ ՔԿԾ-ԲՄԱՊՁԲ-21/1 ծածկագրով պայմանագիրը 586,998․80 հազ․դրամի չափով։ Այսպիսով, առկա է անհամապատասխանություն 2017 թվականի մայիսի 4-ի «Գնումների գործընթացի կազմակերպման կարգը հաստատելու մասին» ՀՀ կառավարության թիվ 526-Ն /այսուհետ՝ Թիվ 526-Ն Որոշում/ որոշման 40—րդ կետի 5-րդ ենթակետի՝ է) պարբերության մասով՝ «բանակցությունների համար սահմանված վերջնաժամկետը լրանալու պահին, եթե դրան ներկա մասնակիցների ներկայացրած գները գերազանցում են գնման հայտով սահմանված գինը կամ նվազագույն գները հավասար են, գնման ընթացակարգն օրենքի 37-րդ հոդվածի 1-ին մասի 1-ին կետի հիման վրա հայտարարվում է չկայացած․․․»:
Նշված անհամապատասխանությունը հանգեցրել են խեղաթյուրման՝ 52,879․94 հազ.դրամ գումարի չափով:


	Վերացված  է  
	Հաշվեքննության օբյեկտի արձագանքը տես ընթացիկ եզրակացության 2-րդ և 7-րդ կետերում
	Հարցը կուսումնասիրվի հաջորդ հաշվեքննության ընթացքում

	 Սննդի պատրաստումը  «Ռեդի-Սթեդի» ՍՊԸ-ի կողմից 2021 թվականի առաջին ինն ամիսների ընթացքում կատարվել է ՔԿՀ-ների կողմից տրամադրված տարածքներում՝ վերջիններիս  կոմունալ ծախսերի /էլ.էներգիայ, գազ, ջուր, ջեռուցում/ հաշվին: ՔԿԾ-ի և «Ռեդի-Սթեդի» ՍՊԸ-ի միջև կնքված Պայմանագրի գինը ներառում է Կատարողի կողմից իրականացվող բոլոր ծախսերը` այդ թվում նաև սննդի պատրաստման համար նախատեսված կոմունալ ծախսերը: Հետևաբար, նշված ծախսերը պետք է իրականացվեին «Ռեդի-Սթեդի» ՍՊԸ-ի կողմից: Առկա են անհամապատասխանություններ «Գնումների մասին» ՀՀ օրենքի 13-րդ հոդվածի 1-ին մասով և 39-րդ հոդվածի 1-ին մասով սահմանված պահանջների հետ, ինչպես նաև ՔԿՀ կարիքների համար սննդի պատրաստման ծառայությունների մատուցման պետական գնման N ՀՀ ԱՆ ՔԿԾ-ԲՄԾՁԲ-21/1 պայմանագրի 4.1 կետով սահմանված պահանջների մասով: 
Թվով յոթ ՔԿՀ-ներում աշխատող 15 դատապարտյալների համար սահմանված հաստիքները ֆինանսավորվել է ՔԿԾ-ի կողմից, այնինչ նշված վարձատրության ծախսը՝ ըստ Պայմանագրի պետք է իրականացվեր «Ռեդի Սթեդի» ՍՊԸ-ի կողմից իրականացվող սննդի մատուցման շրջանակներում: Առկա է անհամապատասխանություն «Գնումների մասին» ՀՀ օրենքի 39-րդ հոդվածի 1-ին մասով սահմանված պահանջների հետ, ինչպես նաև ՔԿՀ կարիքների համար սննդի պատրաստման ծառայությունների մատուցման պետական գնման N ՀՀ ԱՆ ՔԿԾ-ԲՄԾՁԲ-21/1 պայմանագրի 4.1 կետով սահմանված պահանջների մասով: Նշված անհամապատասխանության հետևանքով առկա է խեղաթյուրում 5,565.54 հազ. դրամի չափով:
	Վերացված  է  
	Հաշվեքննության օբյեկտի արձագանքը տես ընթացիկ եզրակացության 3-րդ և 8-րդ կետերում
	Հարցը կուսումնասիրվի հաջորդ հաշվեքննության ընթացքում

	2021 թվականի ինն ամիսների ընթացքում ՔԿԾ-ի ջրամատակարարման և ջրահեռացման գծով ծախսերը սահմանված նորմաներից ավելին է կազմել 240,987.10 խ/մ, գումարով՝ 42,108.77 հազ. դրամ,  այդ թվում երրորդ եռամսյակում՝ 86,911.20 խ/մ, գումարով՝ 15,237.66 հազ. դրամ:
   Առկա է անհամապատասխանություն ՀՀ կառավարության 16.06.2005թ. թիվ 896-Ա որոշման 5-րդ կետի ա) ենթակետով սահմանված ջրի ծախսի նորմայի և փաստացի ծախսված ջրի քանակի միջև:
	Ընթացքի մեջ է
	Հաշվեքննության օբյեկտի արձագանքը տես ընթացիկ եզրակացության 4-րդ կետում
	Տես կրկնվող կետ 2 

	2021 թվականի ինն ամիսների ընթացքում էլեկտրաէներգիայի մատակարարման ծախսերը սահմանված նորմաներից ավելին է կազմել  650,356.33 կվ/ժ, գումարով՝ 26,014.32 հազ. դրամ, այդ թվում երրրորդ եռամսյակում՝ 233,333.00 կվ/ժ, գումարով՝ 9,333.32 հազ. դրամ:
Առկա է անհամապատասխանություն ՀՀ կառավարության 16.06.2005թ. թիվ 896-Ա որոշման 5-րդ կետի բ) և գ) ենթակետով սահմանված էլեկտրաէներգիայի ծախսի նորմաների և փաստացի ծախսված էլեկտրաէներգիայի քանակի միջև:
	Ընթացքի մեջ է
	Հաշվեքննության օբյեկտի արձագանքը տես ընթացիկ եզրակացության 5-րդ կետում
	Տես կրկնվող կետ 3


� Ընտրել երեք տարբերակներից մեկը /լրացվում է հաշվեքննության օբյեկտի ներկայացուցիչների կողմից/։


� Ներկայացնել արդեն իսկ կատարված աշխատանքները վերացման ուղղությամբ, պարզաբանումներ չվերացման պատճառների վերաբերյալ՝ կցելով հիմնավորող փաստաթղթերը, ինչպես նաև գործողությունների ծրագիր՝ վերացման ժամանակացույցով ու պատասխանատուների ցանկով /լրացվում և ներկայացվում է հաշվեքննության օբյեկտի ներկայացուցիչների կողմից/։






